
Hörmətli tədbir iştirakçıları, dəyərli 
həmkarlar!

sizi strateji Araşdırmalar mərkəzinin 
təşəbbüsü ilə təşkil edilən dəyirmi masa-
da salamlayırıq. Biz bu ilk tədbirdə iştirak 
edə bilməyən həmkarlarımızı da salamlayı-
rıq. onların burada olmamasının səbəbi ilk 
növbədə tədbirin keçirildiyi məkanın həcmi 
və imkanları ilə bağlıdır. növbəti görüşlərdə 
onların da bizimlə bir arada olacağına ümid 
edirik. Hesab edirik ki, əsas məsələ başlan-
ğıcdır.

Hörmətli həmkarlar, dəyirmi masanın adı 
və mövzusu təxmini olaraq sizə məlumdur. 
Azərbaycanda vətəndaş cəmiyyətinin 
inkişafı və demokratik dövlətçiliyin 
möhkəmləndirilməsində qeyri-hökumət 
təşkilatları əvəzsiz rola malikdirlər. Bu gün 
Azərbaycanda üçüncü sektor fəaldır və bö-
yük potensiala malikdir.

Eyni zamanda, strateji Araşdırmalar 
mərkəzi (sAm) hesab edir ki, ərazi bütöv-
lüyünün təmin olunması, intellektual-elmi, 
sosial-siyasi, iqtisadi, mədəni və s. sahələrdə 
inkişafın aktual problemlərinin müzakirəsi 
və həlli yollarının müəyyən edilməsi üçün 
Azərbaycanın beyin və ideya potensialı-
nın səfərbər edilməsinə, bu yöndə səylərin 
birləşdirilməsinə böyük zərurət mövcuddur.

Mərkəz hesab edir ki, göstərilən 
istiqamətlərdə könüllü dialoqa əsaslanan 

yeni əməkdaşlıq fəaliyyətinin təşkili, 
üçüncü sektorun analitik və ekspert 
cəmiyyətinin dövlətçiliyin inkişafına 
töhfəsinin artırılması, yeni layihələrin 
dəstəklənməsi və həyata keçirilməsi 
ilə qeyri-hökumət təşkilatları dövlət 
və cəmiyyət arasında intellektual di-
aloq məkanını təşkil edən ən mühüm 
vasitəçiyə çevrilmək baxımından mühüm 
əhəmiyyət kəsb edə bilərlər. 

sAm bu məqsədlə müxtəlif formatlarda 
fəal əməkdaşlıq etməyə hazır olduğunu və 
rəhbərlik etdiyiniz təşkilatların qeyd olunan 
sahələrdə daha böyük uğur və nəticələr əldə 
etməsi üçün təşəbbüsümüzə qoşulacağına 
ümidvar olduğunu bildirir. 

sizi ölkəmizin düşüncə və ideya poten-
sialını bir araya gətirmək, əməkdaşlığın 
yeni forma və mexanizmlərini, istiqamət 
və perspektivlərini müəyyən etmək üçün 
mərkəzdə daimi olaraq keçirilməsi nəzərdə 
tutulan aktual müzakirələr silsiləsindən ilk 
dəyirmi masada fəal iştirak etməyə dəvət 
edirik. 

İcazə verin, əvvəlcə bu gün sizi bura-
ya dəvət etməyimizin əsas məqsədləri, 
ümumiyyətlə, sAm-ın bu əməkdaşlıq 
layihəsini necə gördüyü barədə fikirlərimizi 
bir qədər geniş açıqlayım. İlk əvvəl, əlbəttə 
ki, iştirakçıların müzakirələrə dair dol-
ğun təsəvvür əldə edə bilməsi üçün əsas 

“BEYİN HÜCUMU XXI ƏSRDƏ: PROBLEMLƏR VƏ İDEYALAR” 
mövzusunda keçirilən dəyirmi masada çıxış və müzakirələr 

(08 iyun 2010-cu il)

Tahirə ALLAHYAROVA

Azərbaycan respublikasının Prezidenti 
yanında strateji Araşdırmalar mərkəzinin baş elmi işçisi

istiqamətləri müəyyən etmək yaxşı olardı.
mümkün qədər qısa şəkildə sizin gö-

zünüz önündə ölkəmizdə analitik qurum-
ların, “beyin mərkəzləri”nin durumunu, 
dünya ilə müqayisəli mənzərəsini, inkişa-
fı və daha səmərəli nəticələr əldə etməsi 
yönündə mövcud olan problemlərini, yaxın 
perspektivlərini və sAm olaraq bu barədə 
nə düşündüyümüzü canlandırmağa ça-
lışacağıq. əməkdaşlığın, daha doğrusu, 
tərəfdaşlığımızın formaları və mexanizmləri, 
istiqamətləri və perspektivləri, nəticələri, 
analitik məhsula tələbin və təklifin necə ol-
ması, maliyyələşdirilmə mənbələri barədə 
fikirlərimizi bölüşəcəyik.

Bildiyiniz kimi, artıq yüz ildir ki, dünyada 
bir beyin mərkəzi istitutunun yaranmasının və 
ardıcıl özünütəsdiqinin tarixi formalaşmışdır. 
XX əsrin 70-ci illərində “beyin mərkəzləri”nin 
inkişafı əsl coşğunluq mərhələsini keçmiş-
dir. Bu gün artıq konkret istiqamətlər üzrə 
fəaliyyət göstərən, problemlər üzrə ixtisas-
laşan mərkəzlər mövcuddur. Bir neçə cümlə 
ilə onların fəaliyyətinin əsas xüsusiyyətlərini 
sizə xatırladıram. 

• “Beyin mərkəzləri”nin çoxsaylı vəzi-
fələrindən birincisi olan qərar qəbulu 
proseslərinin analitik elmi müstəvidə həyata 
keçirilməsi; 

• inkişafın aktual problemlər və 
proseslərinə dair nəzəri və təcrübi tədqi-
qatların aparılması;

•  həlli vacib, prioritet (siyasi, geosiya-
si, iqtisadi, milli-hərbi təhlükəsizlik, hüquqi 
və s.) məsələlər üzrə məsləhətlərin verilməsi;

• dövlət proqramlarının, layihə, qa-
nunvericilik və digər sənədlərin analitik eks-
pertizası və qiymətləndirilməsi; 

•  “problemlərin müzakirəsi və ide-
ya mübadiləsi şəbəkəsi”nin təşkili, inkişaf 
etdirilməsi və dəstəklənməsi; 

• dövlətçiliyin müxtəlif sahələrində 

dəyərli təcrübəyə malik olan, dünya şöhrətli 
alim və siyasi xadimlərə fəaliyyət və tədqiqat 
təklifi ilə müraciət edilməsi, əksər hallarda 
onların bilik və təcrübəsindən faydalanma 
(məsələn, ABŞ dövlət katibinin sabiq müavi-
ni s.telbot Brikinqs İnstitutunun prezidenti-
dir);

• “Beyin mərkəzləri” işçilərinin bir çox 
hallarda yerinə yetirdikləri daha mühüm bir 
vəzifə ictimaiyyətin maarifləndirilməsi, bu 
qəbildən olan qurumların koordinasiyası və 
onlarla əməkdaşlıq edilməsidir. 

əlbəttə ki, bu deyilənlər sözü gedən 
mərkəzlərin çoxşaxəli və mürəkkəb 
fəaliyyətinin xüsusiyyətlərini sonadək və tam 
əhatə etmək iqtidarında deyildir.

müasir dünyanın intellektual əyalətinə 
çevrilmək istəməyən hər bir dövlət ilk 
növbədə öz beyin potensialının vəziyyəti və 
inkişafı haqqında düşünür. Bu potensialın 
cəmlənməsi, rəqabətə davamlı olması üçün 
təşkilatlana bilməsi hər bir ölkənin tarixində 
uğurların əsas amilidir. XXı yüzillikdə 
Azərbaycan qarşısında çox böyük vəzifələr 
durur. ərazi bütövlüyünün bərpa olunması, 
demokratik hüquqi dövlət quruculuğu, in-
tellektual cəmiyyətin inkişafı, modernləşmə, 
mürəkkəb geosiyasi rəqabət şəraitində 
uğurlu siyasət həyata keçirmək və s. hədəflər 
mövcud və həyata keçiriləcək məsələlərin 
monitorinqini, həm də keyfiyyətli eksperti-
zasını tələb edir. 

Azərbaycan dövlətinin sadalanan bütün 
istiqamətlər, xüsusilə də intellektual poten-
sialın, insan kapitalının inkişafı üzrə həssas 
siyasəti görülən real işlərə əsaslanır. resurs-
larımıza nəzər salaq. İlk növbədə, ən böyük 
resurs dövlətin siyasi müstəqilliyi və hüquqi 
qanunvericilik mühitidir. fikir mübadiləsi və 
beyin hücumunun təşkilinə imkan verən, in-
tellektual dialoqların mərkəzinə çevrilməyi 
nəzərdə tutan bizim toplaşdığımız bu 

məkan - sAm da ölkə rəhbərinin bu sahəyə 
olduqca həssas münasibətinin nəticəsi kimi 
yaradılmışdır. Bir sözlə, konkret proqramlar, 
elmin inkişaf strategiyası, dövlətin siyasəti 
və dəstəyi var, ideya və təşəbbüslərə ma-
rağı var, deməli, növbəti addımı müvafiq 
mərkəzlər, vətəndaş cəmiyyətinin analitik 
qurumları, bizlər və sizlər birlikdə atmalıyıq. 

Analitik mərkəzlər üçüncü sektorun 
mühüm intellektual təməli, nüvəsidir. on-
lar novator ideyalar və alternativ təhlillər, 
təkliflər, hesabatlar, birgə layihə və nəşrlər 
təqdim etmək, müzakirələr təşkil etmək 
ənənəsinə malikdirlər. Biz bugünkü tədbirə 
3-cü sektorun fəal və təşəbbüskar, həm də 
dünya vətəndaş cəmiyyəti ilə dialoqda olan 
nümayəndələrini dəvət etmişik.

Ölkədə “beyin mərkəzləri”nin qarşılıqlı 
əməkdaşlıq və tərəfdaşlığının yeni keyfiyyət 
modelinin formalaşmasını bir çox məsələlər 
vacib edir. Burada ölkə daxilində və xari-
ci siyasətdə baş verən aktual məsələlərin 
peşəkar səviyyədə dəyərləndirilməsi 
ənənəsini yaratmaq, qlobal beyin mərkəzləri 
məkanına ortaq güclə inteqrasiya etmək və 
rəqabətə davamlı mövqe tutmaq, analitika-
nın keyfiyyətini yüksəltmək ilk sırada durur. 

“Beyin mərkəzləri” dünyanın inki-
şaf etmiş ölkələrində real olaraq ideya və 
təşəbbüslərin emalatxanası rolunu oynayır. 
yaradıcı, novator ideyalar dövrümüzün ən qıt 
məhsuludur desək, yanılmarıq. Bəzən bir in-
san bütün həyatı boyu yalnız bir ideya təklif 
edə, bəzən heç onu da etməyə bilər. Eyni za-
manda, ideya, intellekt və yeni təşəbbüs hər 
bir cəmiyyətdə subyektiv, fərdi mahiyyət da-
şıyan fenomendir və yalnız onları keyfiyyətli 
sistemləşdirməyi və təşkilatlandırmağı 
təmin edən dövlətlər uğur qazanırlar. Bu 
təşkilatlanma dövlətdaxili və xarici mənbəli 
problemlərə çevik şəkildə cavab verməyə, 
eləcə də önləyici tədbirlər görməyə, strateji 

təşəbbüsləri ələ keçirməyə imkan verir. 
qərbdə “beyin mərkəzləri” mühüm si-

yasi status qazandığından qərar qəbulu 
proseslərinə ciddi təsir göstərə bilirlər. Bunun 
başlıca səbəbi onların yalnız müstəqil eks-
pertiza kimi fəaliyyət göstərməsi deyil, həm 
də daha çox dövlətin beynəlxalq arenada 
ideoloji, siyasi, iqtisadi, geosiyasi və s. stra-
teji nüfuz və perspektivlərinin, daha dəqiq 
desək, üstünlüyünün müəyyən edilməsində, 
strateji təşəbbüslər irəli sürülməsində 
bilavasitə iştirak etmələridir. Bu barədə 
saysız-hesabsız nümunələr gətirmək olar 
və siz onları bilirsiniz. Burada yalnız bir tari-
xi faktı yadınıza salmaq istərdim. ABŞ-ın İrs 
fondu (Heritage foundation) 1980-ci ildə 20 
cildlik “liderlik mandatı” layihəsini işləyib-
hazırladı və bu, ronald reyqan dönəmində, 
ondan sonra ideoloji-siyasi liderlik strategi-
yasının, neokonservatizmin təməlini qoydu. 

 
Milli məkanda “beyin mərkəzləri”nin real 
statusunu necə qiymətləndirə bilərik? 

1. Bəhs edilən institutun dünyada möv-
cud olduğu ötən yüzillik ərzində məlum 
səbəblərdən ölkəmizdə bu qurumun forma-
laşması üçün siyasi mühit olmamışdır. Hesab 
edirik ki, müstəqillik illərində də vətəndaş 
fəallığının dalğası üçün hədsiz siyasiləşmə 
meyli səciyyəvi olduğundan bugünkü araş-
dırmalarda bizə artıq məlum olan müva-
fiq istiqamətlər üstünlük təşkil etmişdir və 
əsasən dünya təsrübəsində olduğu kimi, 
elmi, obyektiv-analitik tədqiqat fəaliyyəti ilə 
məşğul olan “beyin mərkəzləri” şəbəkəsinin 
təşəkkülünü şərtləndirə bilməmişdir ki, bu 
da mühüm xüsusiyyətlərdən biridir. 

2. qeyd edilən xüsusiyyət siyasi-tarixi 
qanunauyğunluqlarla bağlıdır. “Elm haqqın-
da elm” olduğu kimi, “beyin mərkəzləri”nin 
fəaliyyət dinamikasını tədqiq edən “be-

yin mərkəzləri” də mövcuddur. Belə 
tədqiqatlarda maraqlı qanunauyğunluqlar 
aşkara çıxarılmışdır. məlum olmuşdur ki, 
XX-ci əsrin 90-cı illərində bütün Şərqi Avro-
pa ölkələrində liberal-demokratik yönümlü 
analitik mərkəzlər üstünlük təşkil etmiş-
dir. Bu, demokratik tranzit mərhələsindəki 
cəmiyyətlərə xas olan bir cəhətdir. Aş-
kar edilən digər maraqlı qanunauyğun-
luq isə 2000-ci ildən etibarən dövlətçilik 
məsələlərini tədqiq edən oriyentasiyalı ana-
litik mərkəzlərin sayının və onlara tələbatın 
olduqca artmasıdır. Bu prosesin mahiyyəti 
hələlik sona qədər dərk edilməmişdir. 
Hesab edirik ki, bu, bütövlükdə yeni 
dünya düzəninin formalaşması, etnosi-
yasi münaqişələr, qloballaşma və milli 
dövlətçilik proseslərinin, beynəlxalq terro-
rizm probleminin və dolayısı ilə onların milli 
təhlükəsizlik məsələlərinin kəskinləşməsilə 
şərtlənən yeni reallıqda milli dövlətçiliyin 
inkişafının mürəkkəbləşməsi ilə əlaqədardır. 
tədqiqatlar göstərir ki, bu qəbildən olan 
“beyin mərkəzləri”nə böyük ehtiyac olduğu 
üçün onların liberal-demokratik yönümlü 
qurumlardan fərqli olaraq resurs əldə etmək 
imkanları hədsiz çoxalmışdır. Ölkədə “beyin 
mərkəzləri”nin yeni sistemli modelini for-
malaşdırmaq məqsədini həyata keçirərkən, 
hesab edirik ki, dünya təcrübəsindəki ən 
yaxşı cəhətlərdən bəhrələnmək, bu qanuna-
uyğunluqları nəzərə almaq vacibdir.

3. milli məkanda “beyin mərkəzləri”nin 
elmi-analitik potensialı, kadr, təşkilati 
və intellektual resursları kimi 4 ciddi 
məsələyə aydınlıq gətirilməsi son dərəcə 
zəruridir. təbii ki, onları 100 illik təcrübəsi 
olan ABŞ-la müqayisə etmək, analitik 
mərkəzlərimizi burada olan təsnifatlar üzrə 
qruplaşdırmaq, yəni tədqiqat, ideoloji-
təbliğat, maarifləndirmə və partiya “be-
yin mərkəzləri”, yaxud da akademik, uni-

versitet, müqavilə üzrə çalışan mərkəzlər 
kimi qiymətləndirmək imkanlarımız yoxdur 
(təkcə belə bir faktı qeyd edək ki, rand kor-
porationda 1600 nəfər işçi çalışır).

4. Bununla belə, hesab edirik ki, vətəndaş 
cəmiyyəti tədqiqat, araşdırma və intellektu-
al dialoq sahəsində çox mühüm potensial 
toplamışdır. Dünya miqyasında əməkdaşlıq 
və ünsiyyət təcrübəsinə malikdir. Daha mo-
bil, çevik və peşəkar təhlil verə, yeni təkliflər 
edə bilər. ən vacibi isə odur ki, vətəndaş 
cəmiyyətinin analitik təsisatları vətəndaşların 
böyük etibar kreditinə malikdir. Bu, çox mü-
hüm kapitaldır. Üçüncü sektor milli dövlətin 
rəqabətə davamlılığının ən mühüm amilidir.

5. Ölkəmizdə “beyin mərkəzləri”nin 
vəziyyətinin yaxın və uzaq dövlətlərin diqqət 
mərkəzində olması da bizi düşündürməlidir. 
Hətta bu marağın hədsiz yüksək olması 
bəzən anormal təsir bağışlayır. İzləyənlər 
bilir ki, Ermənistan bu mövzuda daim 
təhlillər aparır. Eyni zamanda, qlobal 
miqyasda 2008-ci ildən etibarən “beyin 
mərkəzləri” reytinqləri təşkil edilir. yeri 
gəlmişkən, bu reytinqdə Azərbaycanda 13 
“beyin mərkəzi”nin olduğu göstərilir. Bu, 
əlbəttə, sevindirici haldır. Eyni zamanda, 
cəmiyyətimizin də onları, bu mərkəzlərin 
isə bir-birini tanıması çox önəmli məsələdir. 
Bəs gerçəklikdə necədir? fürsətdən istifadə 
edib mən iştirakçılara sual ünvanlayı-
ram: siz həmin 13 “beyin mərkəzi”ndən 
hər hansı birini tanıyırsınızmı? Hesab 
edirəm ki, burada əyləşənlərin əksəriyyəti 
“xeyr” cavabını verəcək. Bu səbəbdən biz 
əməkdaşlıq etməli, bir-birimizi tanımalı-
yıq ki, dünya da bizi tanısın. Xüsusi olaraq 
vurğulamaq istərdim ki, bu mərkəzlərin 
hansı xidmətlərinə, tədqiqatlarına görə 
burada yer alması, Azərbaycanın milli ma-
raqlarından çıxış edib-etməməsi də həssas 
məsələlərdəndir. qabaqcıl ölkələrdə heç 

bir “beyin mərkəzi” dövlətin milli maraq-
larına zidd olan məsələlərlə məşğul olmur. 
yaxud tam məsuliyyətlə deyə bilərik ki, “be-
yin mərkəzləri”nin əsas vəzifəsi dövlətin 
nüfuz və maraqlarına, strateji mövqelərinin 
genişlənməsinə dəstəkçi olmaqdır. Bunun 
əksi olan faktlar varsa, onları burada deyə 
bilərsiniz.

6. yuxarıda sadalananlar belə bir suala 
cavab tələb edir ki, dövlətin həssaslığı və 
sosial sifariş olduğu təqdirdə, bunun qarşı-
lığında digər tərəfdən hər hansı təklif var-
mı? yəni milli məkanda “analitik məhsul: 
tələb və təklifin nisbəti” məsələsinə aydınlıq 
gətirilməlidir.

Bütövlükdə ölkənin analitik ekspert 
cəmiyyətinin formalaşma və inkişaf dövrü-
nü yaşadığını qeyd etməklə onun dünyada 
analoji olan qurumlar sırasında layiqli yer 
tutması üçün hələ çox işlərin görülməsinin 
vacibliyini nəzərə almalıyıq.

Bu deyilənlərin fonunda qarşıda, ilk 
növbədə, hansı mühüm problemlər du-
rur? reallıqda mövcud ideya potensialının 
XXı əsrin çağırışlarına və dövlətçilik qar-
şısında duran məsələlərə müvafiq şəkildə 
səfərbər edilməsi, təşkilatlanması prosesi 
gedirmi? İlk növbədə, Azərbaycan öz be-
yin potensialının inteqral gücə çevrilməsini 
təmin etmək üçün təşkilatlanmalı, real 
nəticələr əldə etmək üçün fəaliyyət proq-
ramını müəyyənləşdirməli və bunu təqdim 
etməlidir. Ölkədə müxtəlif yönlü dəstək 
(mətbuata, qHt-lərə və s.) fondları, şurala-
rı var. Hesab edirik ki, intellektə və ideyala-
ra bir sözlə, “beyin mərkəzləri”nə dəstək və 
onların əməkdaşlığı hərəkatı da yaradılma-
lıdır. Bu, bizə analitik məhsulun keyfiyyətcə 
yeni formalarını dövlətə təklif etməyə imkan 
verə bilər. məhsulun başlıca meyarını isə 
hesab edirik ki, ideyanın yeniliyi, aktuallıq 

və peşəkarlıq səviyyəsi, cəmiyyət və dövlət 
üçün əhəmiyyəti, dünya standartlarına ca-
vab verən keyfiyyəti müəyyən etməlidir.

təşkilatlanma forması necə ola bilər? 
Bu, milli ekspert şurası da ola bilər, “beyin 
mərkəzləri” alyansı da. Vacib olan forma, 
yaxud da ad deyil, ən mühümü odur ki, 
ölkədəki analitik mərkəzlərin fəaliyyətində 
kəmiyyətdən keyfiyyətə transformasiya alın-
sın. əməkdaşlığın mexanizmlərinə gəldikdə 
isə müsabiqələr (“İlin beyin mərkəzi”, “İlin 
həlli-ideyası” və s.) keçirmək, illik reytinqlər 
tərtib etmək, dövlət strukturları ilə dialoqlar 
təşkil etmək, analitik məhsulumuza tələbat 
yaratmaq üçün səylərimizi birləşdirmək, 
“analitik bazar” yaratmaq yönündə bir çox 
işlər görmək olar. 

təşkilatlanma daha bir məsələdə də 
əhəmiyyətli ola bilər. Belə ki, bu gün “beyin 
mərkəzi” adına iddialı olan, əslində isə ciddi 
ekspert və güclü nəzəri-tədqiqat bazasına, 
kreativlik potensialına, yeniliyə həssaslığa, 
analitik məhsul təklifinə malik olmayan 
qurumların bu prosesdə rəqabətə davam 
gətirməyərək sıradan çıxmasına, kəmiyyət 
çoxluğunun keyfiyyətə keçməsinə nail ol-
maq mümkündür.

Təbii ki, fundamental məsələlərdən 
biri də maliyyələşmədir. maliyyələşmənin 
çoxmənbəli olması bütün dünyada normal 
sayılan haldır. Hesab edirik ki, Azərbaycanın 
analitik cəmiyyəti dünya “beyin mərkəzi” 
məkanına inteqrasiya etmək və rəqabətə 
davamlı olmaq üçün birgə səylər göstərməli, 
təşkilatlanmalı, çoxçalarlı maliyyə 
mənbələrindən yararlanmalıdır. 

mən dəqiq rəqəm demirəm, lakin əgər 
maliyyələşmənin faiz nisbəti ilə böyük 
əksəriyyəti xarici mənbədəndirsə, razılaşın 
ki, bu, aşkar disbalansdır. “sifariş nəticəni 
diktə edir” məntiqinə əsaslansaq, bu həm 
beyin axınını şərtləndirən, həm də obyektiv-

lik, yaxud da dövlətçilik maraqları baxımın-
dan məqbul olmayan amillərdəndir. Hər bir 
dövlətin öz beyin potensialına sahib çıxması 
strateji məsələdir. Azərbaycanın öz analitik 
məhsulu ilə dünya bazarına çıxması da əsas 
hədəflərdən olmalıdır. 

İqtisadi inkişafın ön sıralarında olan 
Azərbaycanın intellektual-ekspert cəmiyyəti 
“beyin mərkəzləri” yarışında da öz sözünü 
deməli, dövlətçilik, milli təhlükəsizlik və mil-
li maraqları ifadə edən məsələlərdə vahid 
platformadan çıxış edərək mütərəqqi di-
namikaya doğru dönüş etməlidir. taleyük-
lü məsələlər barədə ictimai müzakirələrin 
təşkili çox vacibdir. Azərbaycan yalnız sivili-
zasiya və mədəniyyətlərin deyil, həm də ak-
tual ideyaların, dünya “beyin mərkəzləri”nin 
dialoq məkanı olmalıdır.

İndi isə beyin hücumunun 4 qızıl qayda-
sından ikisinə: 

1. “Vaxta qənaət, fikirləri maksimum qısa 
ifadə etmək”; 

2. “yalnız təklif, təklif, yenə də təklif 
vermək” - riayət etməklə məsələlərə münasi-
bətinizi bildirməyi xahiş edirəm. 

         
Çıxış ətrafında müzakirələr

  
“Doktrina” Jurnalistlərin Hərbi Araş-

dırmalar Mərkəzinin sədri, “MilAz” İnfor-
masiya Agentliyinin baş direktoru Cəsur 
MƏMMƏDOV (SÜMƏRİNLİ):

- Azərbaycanın düşüncə və ideya po-
tensialını bir araya gətirmək, əməkdaşlığın 
yeni forma və mexanizmlərini, istiqamət 
və perspektivlərini müəyyən etmək üçün  
sAm-da daimi olaraq keçirilməsi nəzərdə 
tutulan dəyirmi masa təmsil olunduğum 
“Doktrina” Jurnalistlərin Hərbi Araşdırmalar 
mərkəzi və “milAz” İA tərəfindən dəstəklənir 
və sizə bu prosesdə səmərəli nəticələr əldə 

etməyi arzulayıram. təşəbbüsünüzə qoşu-
luram. mən qısa çıxış hazırlamışam və onu 
diqqətinizə çatdırıram. 

Bu gün, doğrudan da, Azərbaycanda 
vətəndaş cəmiyyətinin inkişafı və demok-
ratik dövlətçiliyin möhkəmləndirilməsində 
qeyri-hökumət təşkilatları əvəzsiz rola 
malikdirlər. Çünki:

- QHT-lər gerçəkdən dövlətlə cəmiyyət 
arasında bir körpü rolunu oynayırlar və 
cəmiyyətin problemləri   KİV-dən sonra 
məhz üçüncü sektor vasitəsilə hakimiyyət 
strukturlarına çatır;

- QHT-lər Azərbaycanda demok-
ratik dövlətçiliyin möhkəmləndirilməsi 
istiqamətində ciddi fikir mübadilələri, 
debatlar və dəyirmi masalar təşkil etmək, 
bu fəaliyyətdən əldə olunan fikir və ide-
yaları, o cümlədən təcrübələri toplayaraq 
bir platforma şəklinə salıb beynəlxalq 
təcrübə ilə uzlaşdırmaq və ən nəhayətdə, 
silsilə təkliflərlə çıxış etmək imkanına 
sahibdirlər.

Belə bir məqamda Azərbaycanda dövlə-
tin vətəndaş cəmiyyəti içində məhz qHt sek-
toruna tələbatının artması başa düşüləndir. 
Çünki bu gün ölkədə qHt sektoru, faktiki 
olaraq, think-tank qurumları kimi çıxış edir 
və ölkənin bir sıra istiqamətləri – siyasi, iq-
tisadi, mədəni, hərbi, ekoloji, elmi və s. üzrə 
ciddi təkliflər irəli sürürlər. Bu təklif, fikir və 
rəylər bir çox hallarda istifadə edilməmiş 
qalsa da, təcrübə göstərir ki, hər bir effek-
tiv təklif dövlət tərəfindən gec-tez istifadə 
olunur. lakn bu təkliflərdən vaxtında istifadə 
etmək olmazdımı? 

Məni daha bir sual maraqlandırır: necə 
etmək olar ki, Azərbaycanda fəaliyyət 
göstərən üçüncü sektorun analitik və 
ekspert cəmiyyətinin dövlətçiliyin inki-
şafına töhfəsi artsın? Bu sual əslində çox 
mürəkkəbdir. 2007-ci ildə Azərbaycanda 

qHt-lərə Dövlət Dəstəyi Şurasının və 
kİV-ə Dövlət Dəstəyi fondunun yaradılma-
sı təqdirəlayiq hal olsa da, gəlin görək bu 
qurumlar üçüncü sektorun analitik və eks-
pert cəmiyyətinin dövlətçiliyin inkişafına 
töhfə verməsinə, onun milli problemlərinin 
həllinə dəstək göstərməsinə səbəb oldu-
mu? təəssüf ki, buna müsbət cavab verə 
bilməyəcəyəm. Prinsipcə, Şura tərəfindən 
keçirilən müsabiqələr və onlar üzrə təklif 
edilən mövzular Azərbaycanın bugünkü re-
allıqlarına cavab olaraq, problemlərin ara-
dan qaldırılmasına töhfə verməlidir. Bir sıra 
qHt-lərlə bu kimi məsələləri araşdırmaq 
üçün 2010-cu il aprel ayının 7-də İşçi qru-
pu təşkil etdik və araşdırmalarımız göstərdi 
ki, qHt-lərə Dövlət Dəstəyi Şurası fəaliyyət 
göstərdiyi müddətdə Azərbaycan üçün əsas 
olan: 
1. Qarabağ münaqişəsinin 
 nizamlanma sına töhfənin verilməsi; 
2. Ölkədə demokratiyanın bərqərar 
 olması;
3. Azad bazar iqtisadiyyatının təşəkkül 
 tapması; 
4. Orduda islahatların uğurla həyata   
 keçirilməsi; 
5. Qanunvericiliyin təkmilləşdirilməsi;
6. Elmi biliklərin inkişafı və ekoloji   
 təhlükəsizliyin qorunması;
7. Beynəlxalq təşkilatlarla uğurlu  
 əməkdaşlıq və s. sahələrdə ölkə qHt-
lərinin səmərəli fəaliyyətinə, ideyalar irəli 
sürməsinə nail olunmamışdır. Halbuki 
ötən müddətdə dövlət büdcəsindən bu 
müsabiqələrin keçirilməsinə 5 milyon mana-
ta yaxın vəsait sərf edilmişdir.

Nə təklif edirik? “Doktrina” mərkəzinin 
rəhbəri olaraq Azərbaycanın üçüncü sek-
torunun analitik və ekspert cəmiyyətinin 
dövlətçiliyin inkişafına töhfəsinin artırılması 
üçün bəzi məsələləri təklif edirəm:

1. Dövlət qurumları tərəfindən Azər-
baycanın ərazi bütövlüyünün təmin olun-
ması, intellektual-elmi, sosial-siyasi, iqti-
sadi, hərbi, ekoloji, mədəni və s. sahələrdə 
inkişafının aktual problemlərinin həlli ilə 
bağlı üçüncü sektorun analitik və eks-
pert cəmiyyətinin töhfələrinin artırılması 
istiqamətində real, ciddi və nəticəsi görünən 
tədbirlər, müsabiqələr həyata keçirilməlidir. 
Bununla bağlı bir sıra ölkələrin təcrübəsini 
göstərmək olar. Xüsusilə də qonşu Gürcüs-
tanda bir sıra istiqamətlər üzrə qanunveri-
ciliyin, eləcə də milli təhlükəsizlik konsep-
siyasının mətn layihəsinin hazırlanması üzrə 
qHt-lər arasında müsabiqələr keçirilmiş, 
qalib elan edilmiş, ən səmərəli sənəd hüqu-
qi qüvvəyə minmiş, onu hazırlayan qHt-lər 
və ekspertlər isə mükafatlandırılmışlar. Bu, 
bir növ üşüncü sektorun rəqabət məsələsinə 
çevrilmişdir. Azərbaycanda da bu kimi 
təcrübədən istifadə edilməsi çox vacib gö-
rünür. 

2. qHt-lərə və kİV-ə dövlət dəstəyi qu-
rumlarının fəaliyyəti ölkədə üçüncü sek-
torun müxtəlif sahələrdə Azərbaycanın 
aktual problemlərinin müzakirə edilməsi 
və xüsusən də onların həlli yollarının 
müəyyən edilməsi üzrə səmərəli təkliflər 
verməsi zəruruliyinin tətbiq olunmasına 
yönəldilməlidir. fikrimcə, bu xüsusda elan 
edilən müsabiqələrin formatında dəyişiklik 
edilməli, məhz Azərbaycan dövlətçiliyinin 
inkişafına xidmət göstərəcək layihələrə üs-
tünlük verilməlidir .

3. Effektiv təklifləri özündə əks etdirən, 
dövlətçiliyin və milli maraqların inkişafına 
xidmət edən layihələrə layiq olduqları qədər 
dövlət yardımı ayrılmalıdır. fikrimcə, hazırda 
qHt Şurası və kİV fondu öz siyasətlərində 
qHt-ləri və kİV-i narazı salmamaq, ba-
cardıqca daha çox onlara maliyyə dəstəyi 
göstərmək siyasətinə üstünlük verirlər. misal 

üçün, hər müsabiqədə 200-ə yaxın qHt qa-
lib elan olunur və onların tam əksəriyyətinə 
4-7 min manat qrant ayrılır. fikirləşirəm ki, 
Şuranın qalib elan etdiyi layihələr, doğru-
dan da, səmərəli layihələr olmalıdır və bu 
layihələrə də sanballı vəsait ayrılmalıdır.

4. təkcə üçüncü sektora daxil olan qHt-
lər deyil, ayrı-ayrı şəxslərin analitik və eks-
pert səyləri də dəstəklənməlidir. 

5. ən əsası isə hesab edirəm ki, ölkənin 
müxtəlif istiqamətlər üzrə düşüncə və ide-
ya potensialını daşıyan şəxslərin vaxtaşırı bir 
araya gətirilməsi və onların dövlət tərəfindən 
dəstəklənməsi zəruridir. fikrimcə, strateji 
Araşdırmalar mərkəzi üçün bu potensial ol-
duqca vacibdir və sizin tərəfinizdən onlarla 
daimi təmasların qurulması təqdirəlayiqdir. 
lakin bunun bir qədər formata salınması-
na ehtiyac var. məsələn, sAm-da müxtəlif 
istiqamətlər üzrə beyin və ideya potensi-
alı qruplarını yaratmaq olar. Və bu qrupla-
ra ölkə ictimaiyyətinə tanış olan, vaxtaşırı 
səmərəli fikir və təkliflərlə, təhlillərlə çıxış 
edən, milli problemlərin həllinə ideya töhfəsi 
verən şəxsləri daxil etmək lazımdır. onların 
təcrübələrinin artırılması üçün beynəlxalq 
mübadilə proqramlarından da istifadə 
etmək olar. 

fikrimcə, dövlətçiliyin müxtəlif prob-
lemləri – ərazi bütövlüyü, iqtisadi, siyasi, 
hərbi, sosial, ekoloji, mədəni və s. ilə bağ-
lı keçirilən dəyirmi masalara (bu tədbirlər 
açıq və ya qapalı ola bilər) ölkənin düşüncə 
və ideya potensialının daşıyıcıları davamlı 
olaraq cəlb edilməlidir. əminəm ki, bu for-
matda görüşlər üşüncü sektorun analitik 
və ekspert cəmiyyətinin dövlətçiliyin in-
kişafına töhfəsinin artırılması baxımından 
son dərəcədə məhsuldar olacaq. Bu həm 
də qHt-lərin dövlət və cəmiyyət arasında 
intellektual dialoq məkanını təşkil edən ən 
mühüm vasitəçiyə çevrilməsi baxımından da 

mühüm əhəmiyyət kəsb edə bilər.
Diqqətinizə görə təşəkkür edirəm.

Qafqaz Strateji Araşdırmalar 
Mərkəzinin direktoru Araz ASLANLI: 

- mən də bu səyləri alqışlayır və konkret 
təkliflərimi bildirmək istəyirəm. İlk növbədə, 
klassik tipli qHt ilə “beyin mərkəzi” bir-
birindən fərqləndirilməlidir. yeni çevik və 
işlək model müəyyən edilməlidir. tədqiqat 
istiqamətləri dəqiqləşdirilməlidir. Xüsusilə, 
hər bir analitik mərkəz daimi ekspert bazası-
na və potensialına malik olduğunu göstərən 
əsasları təqdim etməlidir. kimin hansı ba-
zaya malik olması haqda aydın təsəvvür 
olmalıdır. Daha doğrusu, təqdim edilən ilk 
növbədə məlumatlar bazası ilə subut olun-
malıdır. “Beyin mərkəzi” adına iddialı olanlar 
keyfiyyət tələblərinə cavab verməlidirlər.

“3rd View” Analitik İnformasiya 
Agentliyinin rəhbəri Rauf RƏCƏBOV: 

- Dəyirmi masanın mövzusunu va-
cib hesab edirəm. ən qısa müddətdə öz 
təkliflərimizi sAm-a təqdim edəcəyik. Biz 
Prezident Administrasiyasinin şöbə müdi-
ri E.Aslanovun bu yaxınlarda “Azərbaycan” 
qəzetində dərc olunmuş məqaləsini çox 
diqqətlə oxuduq. Bu, mənim Azərbaycanda 
bəhs olunan sahənin dünya səviyyəsinə 
yüksəldilməsi yönündə mühüm işlərin görül-
düyü qənaətinə gəlməyimə imkan verir. Bu-
günkü tədbir həmin çıxışın sAm tərəfindən 
real işlərlə davam etdirildiyini göstərir. Həmin 
məqalədə “beyin mərkəzləri” üçün kadr re-
surslarının hazırlanması məsələsi ciddi qo-
yulmuşdur və biz də bu fikirlə tam razıyıq. 
Azərbaycanın heç bir universitetində “beyin 
mərkəzi” yoxdur. Halbuki xarici ölkələrdə bu 
cür mərkəzlər məhz universitetlərdə mey-

dana gəlmişdir. təhsil intellektual kapita-
lın inkişafında ən mühüm mərhələdir. Bu 
istiqamətdə treninqlər keçirmək, gəncləri 
cəlb etmək, “beyin mərkəzləri”ni təhsil 
sisteminə inteqrasiya etmək çox önəmlidir.

Qarabağ Azadlıq Təşkilatının sədri 
Akif NAĞIYEV:

- Azərbaycanın ən böyük problemi olan 
Ermənistan-Azərbaycan, Dağlıq qarabağ 
münaqişəsinin həlli yönündə intellektual 
səyləri birləşdirmək baxımından fəaliyyəti 
təşkil etmək nəzərdə tutulan tədbirlər sı-
rasında birinci olmalıdır. son dövrdə 
dövlətimizin problemin həllində prinsipial 
siyasəti və baş verən çoxsaylı proseslərdə 
mövqe aydınlığına nail olunmalıdır. Biz ay-
dın müəyyən etməliyik: hansı mövqe və 
prinsipləri müdafiə edirik?

Burada məruzəçi t.Allahyarova qeyd 
etdi ki, ölkəmizdən 13 “beyin mərkəzi” 
qlobal reytinqə düşüb. mən açıq şəkildə 
bilmək istərdim: onlar dövlətçilik üçün nə 
kimi işlər görüblər, hansı keyfiyyətlərinə 
görə orada əsk olunublar? Bəlkə, bu yer 
onlara Azərbaycanın maraqlarına zidd olan 
mövqelərə görə verilib? “Düşmənlə dost ol-
maq” layihələrinə görə dəyərləndirilib? əgər 
belə deyilsə, biz də onlarla fəxr etməyə ha-
zırıq.

mən tədbir iştirakçılarına bildirmək 
istəyirəm ki, qarabağ Azadlıq təşkilatı 9 
ildir ki, “qarabağ: dünən, bu gün və sa-
bah” adlı tədqiqat aparır, daimi konf-
ranslar keçirir, müəyyən materialları çap 
edir. Burada Azərbaycanın müxtəlif elm 
sahələrində çalışan insanlar problemə öz 
münasibətlərini bildirir, təkliflərini verirlər. 
Bu gün də bizi düşündürən məsələlər 
çoxdur. məsələn, madrid prinsiplərinin 
mahiyyəti nədir və s.

“Areat” Müasir Sosial Proseslərin 
Tədqiqatı Mərkəzinin direktoru 
Əli ABBASOV: 

- mən təşəbbüsü alqışlamaqla yana-
şı, çox istərdim ki, burada deyilən bü-
tün fikirlər müvafiq strukturlara, dövlətə 
və ictimaiyyətə çatdırılsın. məni narahat 
edən əsas məsələ nədir? Azərbaycanda 
yaxşı və ya orta səviyyədə olan analitik 
qHt-lər mövcuddur. lakin onların anali-
tik məhsuluna tələbat bazarı yoxdur. Biz 
işləyəndə bilməliyik ki, dövlətin, yaxud 
cəmiyyətin buna sifarişi, ehtiyacı var və ya 
yoxdur. Bu, çox mühüm məsələdir, fəaliyyət 
üçün əsas stimullardan biridir. Bir daha qeyd 
edirəm ki, analitik məhsul bazarının for-
malaşması prioritet məsələlərdəndir. İkinci 
məsələ təhlil və tədqiqatın istiqamətləridir. 
Hər kəs öz konkret istiqamətini bilməli, pa-
ralelçilik olmamalı və bu istiqamətlər aktual 
sayılan sahələri əhatə etməlidir.

Müstəqil Ekoloji Proqnozlaşdırma 
Mərkəzinin sədri Telman ZEYNALOV: 

- Hazırda ölkədə təbii fəlakət problemi 
gündəmdədir. Bu sahədə yeni qərarlar qəbul 
edilir. Deməliyəm ki, həmin qərarlarda ana-
litik qHt-lərin rəy və tövsiyələrinin nəzərə 
alınması barədə məlumatım yoxdur. söhbət 
çox ciddi məsələlərdən gedir. təbiətin qa-
nunlarına riayət etmədən həyata keçirilən 
tədbirlərin effekti barədə heç nə demək 
olmaz. Hesab edirəm ki, Azərbaycanın eko-
loji yönlü mərkəzləri də dövlət strukturla-
rı ilə sıx əməkdaşlıq etməlidir və sAm da 
bu əməkdaşlığın təşkilində öz vasitəçiliyini 
təqdim edə bilər. Dünya təcrübəsində yal-
nız nazir və məmurlar deyil, qHt-lər də 
bu qəbildən olan qərarları qəbul edəndə 

məsuliyyəti bölüşürlər. Azərbaycanda da bu 
praktika ənənəyə çevrilməlidir.

Sahil İSKƏNDƏRLİ (Lider TV, analitik): 

- mən ilk növbədə təhlillərin yal-
nız istiqamətlər üzrə deyil, problemlər 
və regionlar üzrə aparılmasını, analitik 
mərkəzlərin regionlar üzrə ixtisaslaşması-
nı, təşkilatlanmasını təklif edirəm. Bu daha 
səmərəli nəticə verə bilər. Dünya təcrübəsinə 
də baxsaq, bir çox “beyin mərkəzləri”nin 
məhz bölgələr üzrə fəaliyyət göstərdiyinin 
şahidi oluruq. məsələn, rusiyada ABŞ-
kanada İnstitutu və s. mövcuddur. Hesab 
edirəm ki, sAm könüllü əlaqələndiricilik mis-
siyasını həyata keçirməyi təmin edə bilsə, 
bu, çox böyük uğur ola bilər.

“İnam” Plüralizm Mərkəzinin direktoru
Vahid QAZİ: 

- Bu gün “beyin mərkəzi”ndən danışı-
rıqsa, gəlin onda beyin axınından da danı-
şaq. Bu sahədə hər şey adi gözlə də görü-
nür. Biz bu məsələyə münasibəti kökündən 
dəyişməliyik, vaxt itirməməliyik. Buraya ilk 
növbədə beyin potensialının hər vasitə ilə 
dəyərləndirilməsi və maddi təminatı aiddir. 
Dövlət öz beyin sərvətinə sahib çıxmayan-
da başqaları bundan faydalanmaq istəyir. 
Bu, çox ciddi məsələdir. Dövlət tanınmış 
alimlərin fəaliyyətinin maliyyələşdirilməsini 
öz üzərinə götürməlidir. Eyni zamanda, 
“beyin mərkəzi” özünün alternativ təhlil 
vermək səlahiyyətinə malik olmalıdır. Bu-
rada maliyyələşdirmənin biznes struktur-
ları vasitəsilə həyata keçirilməsi ən məqbul 
variant olardı. yeni ideyası olan, lakin onu 
yaymağa vəsaiti olmayan insan çətinlik 
çəkməməlidir.

Vətəndaş Cəmiyyətinə Dəstək 
Koalisiyasının koordinatoru, Demokratik 
İslahatlar Uğrunda Cəmiyyətin (DİUC) 
həmsədri Razi NURULLAYEV: 

- “Beyin mərkəzləri”nin fəaliyyətinin 
dolğun olması və, ciddi tədqiqatların orta-
ya qoyulması üçün birgə araşdırmalara eh-
tiyac var. Bütün mövzular təhlil üçün açıq 
olmalı, tabu mövzular olmamalıdır. Bu istər 
dövlət idarəçiliyi, istərsə də başqa sahələr 
ola bilər. Həm ölkədə, həm də xaricdə tanı-
nan nəticələrə nail olunmalıdır. Beynəlxalq 
səviyyədə bu təhlillər qəbul edilməlidir. İnki-
şaf naminə deyilən heç bir fikir kölgədə qal-
mamalıdır. Belə əməkdaşlıqla çox şey əldə 
etmək olar.

“Azad Düşüncə” Assosiasiyasının 
(Qlobal reytinqdə Azərbaycanda mövcud 
olduğu bildirilən 13 “beyin mərkəzi” 
arasında 1-ci yerdə duran Free Mind 
Assosiation) təmsilçisi Rəşad ŞİRİN: 

- mən bir qədər dünya təcrübəsini 
yada salmaq istərdim. Burada şərti ola-
raq düşünən və işləyən-praktik “be-
yin mərkəzləri” fərqlənirlər. mən “beyin 
mərkəzləri”nin universitetlərdə formalaş-
masının tərəfdarıyam. tələbələrin analitik 
düşüncə təfəkkürünün təhsil illərində for-
malaşmasına xüsusi diqqət yetirilməlidir. 
təsadüfü deyil ki, dünyada perspektiv-
li mərkəzlər də universitetlərdə yaranır. 
əvvəlcə düşüncə, sonra bazar prinsipi bu-
rada mühüm əhəmiyyətə malikdir. İntellektə 
dövlət qayğısı çox zəruridir.

Azərbaycan-Atlantika Əməkdaşlıq 
Assosiasiyasının sədri, hərbi təhlükəsizlik 
üzrə ekspert Sülhəddin ƏKBƏR: 

- Burada qeyd olundu ki, “beyin 
mərkəzləri”nin mövcudluğundan artıq 100 
il keçir. Bunu belə də ifadə etmək olar ki, 

biz artıq yüz il itirmişik. Daha da çox şey 
itirməmək üçün nələr edilməlidir? Bu, mü-
hüm sualdır. “tək əldən səs çıxmaz” deyi-
mini əsas götürsək, qüvvələri cəm etmək 
çox mühüm məsələdir. Vacib olanı isə odur 
ki, bizim əsas məqsədimiz nədir? nəyə nail 
olmaq istəyirik? əgər bununla intellektual 
məkan nəzarət altına alınacaqsa, burada 
hər hansı bir uğur ola bilməz. Hərçənd ki, 
hətta ABŞ kimi azad hesab edilən ölkələrdə 
belə mütləq mənada azad olan “beyin 
mərkəzləri” mövcud deyil. Bununla belə, al-
ternativ fikir söyləmək imkanları var və bu 
fikirlərə tələbat var. resurslarımız çoxdur. 
Bizim xaricdə oxuyan və işləyən nə qədər 
həmkarlarımız var. strateji düşüncənin for-
malaşmasına xüsusi diqqət yetirilməlidir. 
Dövlət müxtəlif problemlərin araşdırıl-
masına sifariş verə bilər. Çünki müasir 
dövrdə gözlənilməz problemlər ortaya çı-
xır və qərar qəbulu prosesi üçün yeni re-
allığın təhlili vacib olur. İstər bölgədə olan 
(Ermənistan, İran və s.), istərsə də dünya-
dakı prioritetlər bu günümüzün reallığına 
çevrilib. Bütövlükdə sAm-ın atdığı addımı 
dəstəkləyirəm. Deyə bilərik ki, birinci addım 
artıq atılıb.

Diaspor və Lobbi Strateji Araşdırma 
Mərkəzinin sədri Zaur ƏLİYEV:

- İntellektual fikir mübadiləsi və dialoq in-
kişafın ən vacib amillərindəndir. fəaliyyətimiz 
barədə konkret bunları demək istəyirəm 
ki, biz bütün dünyada olan azərbaycanlılar, 
onların intellektual fəaliyyəti haqqında re-
surs bazasını hazırlamışıq. Diaspor və lobbi 
strategiyası üzərində işləyirik. türk diaspor-
larının və dolayısı ilə türk dövlətləri “beyin 
mərkəzləri”nin koordinasiyası təşəbbüsü 
ilə çıxış edirik. Hazırda xaricdə yaşayan 
həmvətənlərimizin identikliyinin transfor-

masiyası və milli psixologiyası məsələləri 
diqqət mərkəzimizdədir.

Sosial İqtisadi Araşdırmalar İctimai 
Birliyinin sədri Azad ƏLİYEV: 

- Hesab edirəm ki, analitik mərkəzlər 
özlərinin gərəkli olduğunu hiss etməlidirlər. 
Bunu hiss etməyəndə isə burada bəhs 
edilən “beyin axını” baş verəcək. faydalı ol-
duqları yerlərə gedəcəklər. təkrar edirəm ki, 
“beyin mərkəzləri” dövlətin onlara ehtiya-
cı olduğunu hiss etməli və konkret işlər də 
görməlidirlər.

Siyasi və İqtisadi Araşdırmalar 
Mərkəzinin direktoru Sabit BAĞIROV:

- “Beyin mərkəzləri”nin inkişafı üçün bir 
neçə məsələni mühüm hesab edirəm. Birinci-
si, qanunvericilik bazasının təkmilləşdirilməsi 
vacibdir. İkincisi, institusional islahatlar apa-
rılmalıdır. Üçüncüsü, elmin inkişaf strategi-
yasında onların statusu əksini tapmalıdır. 
Dövlətin konkret siyasəti olmalıdır. Dövlət 
strukturlarının üzərinə müvafiq funksiya-
lar qoyulmalıdır. nəhayət, ayrılan vəsaitə 
müsabiqə şəklində tenderlər elan olunmalı 
və ən keyfiyyətli işi ortaya qoya bilən “beyin 
mərkəzləri” müəyyən edilməlidir.

Sinergetik Tədqiqatlar Mərkəzinin sədri 
Füzuli QURBANOV:

 
- Gələcək əməkdaşlığın yollarının, forma-

larının müzakirə edilməsi ən vacib məsələdir. 
mən konkret olaraq bu mexanizmlərdən 
ikisini təklif edirəm. Birincisi, dünya “beyin 
mərkəzləri” təcrübəsinə uyğun olaraq, pri-
oritet problemlər üzrə çevik ekspert qrup-
ları təşkil edilməlidir. İkincisi, belə qrup-
lar formalaşarsa, sAm aktual hesab etdiyi 

problemlər üzrə “beyin mərkəzləri” arasında 
müsabiqələr təşkil etməlidir. sonralar artıq 
ekspert qruplarının təşkili çətin olmayacaq, 
çünki hər problem üzrə nüfuzlu olan “beyin 
mərkəzləri” özlərini tanıda biləcəklər. 

Nəticələr və tövsiyələr:  
 
tədbir Azərbaycanda vətəndaş cəmiyyəti 

üzrə analitik qurumların əməkdaşlığa ol-
duqca böyük marağının olduğunu göstərdi. 
İştirakçılar tədbirdən böyük ümidlər, ruh 
yüksəkliyi və növbəti görüşün tezliklə 
keçiriləcəyi qənaəti ilə ayrıldılar.

tədbirdən sonra vətəndaş cəmiyyətinin 
müxtəlif mövqelərdə duran qurumlarını bir 
araya gətirdiyimizə görə bizə olunan çoxsay-
lı zənglərdə tədqiqatçı, ziyalı və alimlər bu 
təşəbbüsü alqışladıqlarını bildirdilər. kİV-də 
də belə intellektual əməkdaşlığa dair dialo-
qun Azərbaycanda ilk dəfə baş tutduğu vur-
ğulandı (“Zerkalo” və s. qəzetlər, informasiya 
agentlikləri). Deyilən fikirləri nəzərə alaraq, 
koordinasiya məqsədi ilə dəyirmi masaların 
konkret nəticələr əldə olunana qədər davam 
etməsini zəruri hesab edirik:

1. Ölkədəki vətəndaş cəmiyyətinə aid 
olan analitik qurumları birlikdə işləməyə 
cəlb etməklə onları ifrat liberal-siyasi oriyen-
tasiyadan elmi-analitik fəaliyyətə yönəltmək 
məqsədəuyğun olardı;

2. qanunvericilikdə “beyin mərkəzi” 
kimi qeydiyyata alınan birliklər barədə 
dəyişikliklər edilməsinə ehtiyac vardır. Buna 
nail olmaqla milli məkanda intellektual 
modernləşməyə marağın artması yönündə 
mühüm irəliləyişlər əldə etmək olar.

3. Dövlətin öz beyin potensialına sahib 
çıxması üçün ölkədə analoji qurumlar kimi 
“Beyin mərkəzlərinə Dəstək fondunu” yarat-
ması, yaxud da onun səlahiyyətlərini sAm-a 
həvalə etməsi həm nizamnamədə üzərimizə 

qoyulan koordinasiya məsələsinin həllinə, 
həm də ən vacibi - beyin potensialının inki-
şafında əsl canlanma yaratmağa təkan verə 
bilər; 

4. Bununla da dövlət sırf xarici qrantlar 
naminə yaradılan və onlara xidmət edən 
qurumların sayının azalmasını, dövlətçilik 
məsələlərinin həllinə oriyentasiyanın üs-
tünlük təşkil etməsini, özlərini analitik birlik 
adlandıran bir şox zəif qurumların rəqabətə 
davam gətirməyərək sıradan çıxmasını təmin 
edə bilərdi. Beləliklə də, ölkədə dünya stan-
dartlarına cavab verən yeni “beyin mərkəzi” 
modelinin formalaşmasına şərait yaranardı.

Avropanın beş böyük yarımadasından biri 
olan Balkan yarımadası mərkəzi Avropaya 
və Aralıq dənizinə qədər uzanan geostrateji 
mövqeyi ilə əsrlər boyu olduğu kimi bu gün 
də geosiyasi baxımdan beynəlxalq platfor-
malarda əhəmiyyətini mühafizə etməkdədir. 
Avropanın geosiyasi mərkəzlərindən biri ol-
ması, Asiya və Afrikaya coğrafi yaxınlığı və 
Avropadan orta Şərqin zəngin yeraltı ehtiyat-
larına gedən tranzit yolların keçid nöqtəsində 
yerləşməsi regionun daima maraq mərkəzinə 
çevrilməsinə gətirib çıxarmışdır. 

son illərdə qərbi Balkan regionunda 
cərəyan edən proseslər, regionun geostra-
teji mövqeyi və Avropa məkanındakı geosi-
yasi roluna baxmayaraq, burada yeni iğtişaş 
və iqtisadi problemlərin davam etdiyini sü-
but edir. Belə ki, kosovonun təktərəfli olaraq 
müstəqilliyini elan etdiyi 17 fevral 2008-ci il 
tarixindən etibarən regionda mövcud olan 
dövlətlərarası problemlər mahiyyətcə yeni 
mərhələyə daxil olmuşdur. Bu mərhələdə 
qlobal iqtisadi böhranın baş verməsi geosiya-
si proseslərin mənfi tendensiyada inkişafına 
zəmin yaratmışdır. Bu gün qərbi Balkan regi-
onunda mövcud olan problemləri aşağıdakı 
şəkildə xarakterizə etmək mümkündür:

1. Ərazi mübahisələri və sərhəd anlaş-
mazlıqları

Kosovo məsələsi

kosovo, Balkanlarla bağlı bir çox möv-
zuda olduğu kimi, mübahisə mövzusu ola-
raq qalmaqda və maraqlı tərəflərin daimi 

mübarizəsinə səhnə olmaqdadır. qeyd edək 
ki, 2008-ci ilin 17 fevral tarixində serbiyanın 
vilayəti olan kosovonun təktərəfli şəkildə 
müstəqilliyini elan etməsi və beynəlxalq 
ictimaiyyətin bir qismi tərəfindən onun 
de-yure1  tanınması suverenliyi separatçı 
rejimlərin təhdidi altında olan  bir çox dövləti 
bu məsələ üzərində düşünməyə vadar et-
mişdir. Bəzi mütəxəssislərə  görə, separat-
çı hərəkətlərə təşviq edən və beynəlxalq 
hüququn universallığını zərbə altında qo-
yan kosovonun müstəqilliyi qəti surətdə 
tanınmamalıdır. Digər mütəxəssislərə görə 
isə serbiyanın suverenliyinin tərkib hissəsi 
olaraq qalacağı təqdirdə gələcəkdə təkrar 
böyük münaqişələrin meydana çıxma ehti-
malı olduğundan kosovonun müstəqilliyinin 
tanınması düzgün addımdır.2  Aydındır 
ki, Xəzər-qara dəniz hövzəsindəki ana-
loji etnik münaqişələr nəticəsində de-
fakto3 müstəqillik əldə etmiş separatçı 
rejimlər kosovo nümunəsini əsas gətirərək 
“müstəqilliklərini nə qədər çox saxlayarlar-
sa, bir o qədər də tarixin çarxını geriyə fırla-
maq çətin olacaq” fikri ətrafında dövlətlərin 

1 De-yure dövlət xarici suverenliyə malikdir, yəni digər dövlətlər 
tərəfindən tanınır və onlarla münasibətlər qurmaq hüququ var, 
həmçinin fərz edilir ki, belə dövlətlər daxili suverenlik atributlarına 
da malikdirlər.
2 12 fevral 2010-cu il tarixində məqalə müəllifinin Kosovonun 
“Kosovar Institute for Policy Research and Development” adlı “be-
yin mərkəzi”nin aparıcı elmi işçisi Qemajl Marmullakaj ilə apardığı 
müsahibədə istinad olunan fikir səslənmişdir.
3 De-fakto dövlət, adətən, separatçı münaqişə zəminində yaranmış 
və daxili suverenliyin bir çox empirik atributlarına malik olan, lakin 
eyni zamanda hüquqi cəhətdən ayrıldığı metropoliyanın və ya 
de-yure dövlətin tərkibində olan qurumdur.

QƏRBİ BALKAN REGİONUNDAKI MÖVCUD GEOSİYASİ
VƏZİYYƏT - QLOBAL MÜBARİZƏNİN YENİ TƏZAHÜRLƏRİ

Zaur ŞİRİYEV

Azərbaycan respublikasının Prezidenti 
yanında strateji Araşdırmalar mərkəzinin elmi işçisi

suverenliyinə təhdid ünsürü olmağı davam 
etdirirlər.

serblərin və xüsusilə də serb siyasət-
çilərinin böyük bir qismi kosovonun 
müstəqilliyinin əleyhinə çıxır. 2009-cu 
ildə serbiyada keçirilən rəy sorğusun-
da əhalinin 64 faizi kosovonun təkrar 
serbiyanın tərkib hissəsi olmasını Avro-
pa İttifaqına (Aİ) üzvlüyün alternativi kimi 
görmədiklərini bildirmişdir.4  serblərə görə, 
mübahisələrin əsasında dayanan “xalqla-
rın öz müqəddəratını təyinetmə” hüququ 
beynəlxalq hüquqi yanaşmada öz həqiqi 
mahiyyətinə söykənir, regionun serb və al-
ban icmalarının dinc və yanaşı yaşaması ilə  
onların əməkdaşlığını nəzərdə tutur və bu, 
separatçı hərəkətlərə rəvac verə bilməz.

serbiyanın kosovodan imtina etməsinin 
asan başa gəlməyəcəyini nəzərə alan Aİ 
bir sıra strateji həmlələrlə bu prosesin 
müsbət nəticələnməsinə ümid etmişdir. İt-
tifaqa üzvlük prosesinin sürətləndirilməsi, 
Bosniya-Herseqovinadakı soyqırımından 
serbiyanı məsul tutmayan Haaqa ədalət 
məhkəməsinin qərarı və son olaraq da Av-
ropa komissiyasının 19 dekabr 2009-cu 
il tarixli qərarı ilə serb vətəndaşlarına Aİ 
ölkələrinə vizasız səyahət haqqı verilməsi 
bu keçid müddətini yüngülləşdirəcəyi 
və serbiyanın qərb ilə inteqrasiyasına 
müsbət təsir edəcəyi düşünülən faktorlar 
idi. Aİ-nin bütün təşviqedici addımlarına 
baxmayaraq serb hökuməti 2009-cu ildə 
kosovonun müstəqilliyinin hüquqa uyğun-
luğu məsələsinin Bmt-də müzakirəsinin 
təşəbbüskarı kimi çıxış etmişdir və cari ildə 
məsələ ilə bağlı müvafiq qərarın verilməsi 
gözlənilir.

Bir çox analitikin fikrincə, kosovo ABŞ-
ın Avropadakı ən böyük hərbi bazası, eyni 
zamanda, narkotik maddə qaçaqçılığı və 
mütəşəkkil cinayətkarlıqla məşğul olan 

4 “Two Years in Kosovo Albanians More Sober on Independence”, 
Gallup Balkan Monitor Survey, 16 February 2010.  www.gallup.com/
poll/125978/two-years-kosovo-albanians-sober-independence.aspx.

şəbəkələr tərəfindən idarə altında saxlanı-
lan iqtisadi mərkəz rolunu oynayır.5  Hazırda 
kosovonun beynəlxalq arenada tanınması 
məsələsi ilə yanaşı Şimali kosovonun serb 
anklavı olan mitroviça bölgəsindəki qeyri-
sabit vəziyyət regiondakı ən böyük təhlükə 
mənbəyidir. serblərin kompakt şəkildə ya-
şadığı mitroviçanın rəsmiləri mərkəzi Prişti-
na hökumətinə tabeçilikdən boyun qaçıra-
raq rəsmi Belqradın maraqları çərçivəsində 
hərəkət edirlər. Aİ-nin rəsmiləri Şimali ko-
sovoda cari ilin 12 aprel tarixində koordi-
nasiya bürosu açaraq anlaşmazlığı aradan 
qaldırmaq və rəsmi Priştinanın mövqelərini 
gücləndirmək üçün addımlar atmışdır. Ha-
zırkı vəziyyətdə, kosovo məsələsi ətrafında 
cərəyan edən proseslər  maraqlı tərəflərin 
geosiyasi mübarizəsinin daha qızğın şəkildə 
davam edəcəyini göstərir.

Bosniya-Herseqovinanın gələcəyi

ABŞ-ın birbaşa təsiri ilə kosovo 
müstəqilliyini əldə etsə də, eyni zamanda 
ABŞ-ın himayəçiliyi ilə 1995-ci ildə imzala-
nan və Bosniya-Herseqovinanın mövcud 
siyasi strukturunun əsası hesab edilən “Dey-
ton sazişi”nın iflası prosesi sürətlənmişdir.

Bosniya-Herseqovinanın gələcəyi ilə 
bağlı çətin müzakirələr ölkədə serblər, xor-
vatlar və müsəlman liderlər arasında kəskin 
mübahisələrin yaranmasına səbəb olmuş-
dur. qeyd edək ki, Bosniya serb respubli-
kasından və müsəlman-Xorvat federasiya-
sından ibarətdir. serb rəhbərliyinin ohayoda 
razılaşdırılmış Deyton sülh sazişini qəbul 
etməsindən sonra nAto sülhməramlıları 
Bosniya-Herseqovinaya 1995-ci ilin dekabr 
ayında “sülh Həyata keçirmə qüvvələri” 
(ımplementation forces of reconciliation-
ıfor) adı altında gəldilər. ıfor on il sonra, 
yəni 2005-ci ilin dekabrında uğurlu son-

5 “ABD raporu: Balkanlar önemli bir uyuşturucu rotası olmaya devam 
ediyor”, Sothern European Times. www.setimes.com/cocoon/setimes/
xhtml/tr/features/setimes/newsbriefs/2010/03/02/nb-05.

luqla yekunlaşan sabitləşmə qüvvələri 
(stability forces-sfor) ilə əvəz edilmişdir. 
sülhməramlılıq mandatı indi  Avropa İttifa-
qına ötürülmüşdür.

Hal-hazırda Bosniya federasiyasını təşkil 
edən subyektlərdən olan serb respubli-
kası (respublika srpska) Belqradın siyasi 
iradəsinə böyük önəm verdiyindən onun 
kosovonun müstəqilliyini tanıyan böyük 
dövlətlərə cavab olaraq istiqlaliyyətini elan 
edəcəyi potensial təhlükə kimi qalmaq-
dadır. serb respublikasının lideri milorad 
Dodikinin Deyton razılaşması çərçivəsində 
təyin olunmuş ölkə konstitusiyasının 
dəyişdirilməsi ilə bağlı tələbləri etnik əsaslı 
Bosniyanın gələcəyinə olan şübhələri artırır. 

İnkar edilməz faktdır ki, qərbi Bal-
kan regionunun, o cümlədən Bosniya-
Herseqovinanın daxili və xarici siyasətinə, 
ABŞ və digər qərb dövlətləri tərəfindən 
təzyiqlər getdikcə artmaqdadır. Bu 
təzyiqlərin əsasında regionda Avropa ma-
raqlarını güdən güclər ilə rusiyanın maraq-
larını müdafiə edən güclər arasında davam 
edən  geosiyasi mübarizə dayanır. 

Makedoniya məsələsi

makedoniya müstəqilliyini 1991-ci ildə 
əldə etmişdir. məhz bu tarixdən etibarən yu-
nanıstan ilə ölkənin konstitusional adından 
beynəlxalq arenada istifadə etməsi məsələsi 
ətrafında mübahisələr səngimir. Belə ki, 
yunanıstan inzibati-ərazi bölgüsündə ma-
kedoniya əyalətinin mövcudluğunu və ma-
kedoniyanın antik yunan mədəniyyətinin 
tərkib hissəsi olmasını əsas gətirərək, ma-
kedoniya respublikasına qarşı iddialarla çı-
xış etməkdə, qlobal və regional güclərdən 
bunun qəbulunu tələb etməkdədir. lakin 
2004-cü ildə ABŞ-ın makedoniyanı konsti-
tusional adı ilə tanımasından sonra yunanıs-
tan ilə makedoniya arasında “ad məsələsi” 
probleminin həll olunması istiqamətində 
müzakirələr sürətlənmişdir. 

5 aprel 2010-cu il tarixində yunanıstanın 
xarici işlər naziri Dimitris Droutsas yunanıs-
tanın rəsmi skopye ilə uzun müddətdir da-
vam edən ad anlaşmazlığının həll variantı 
kimi “Şimali makedoniya” təklifi ilə çıxış et-
mişdir. yunanıstan rəsmiləri makedoniyanın 
bu təklifi rədd edəcəyi təqdirdə onun Avro-
pa İttifaqına inteqrasiya prosesinin çətinləşə 
biləcəyini ifadə etmişdir. yunanıstan və 
makedoniya arasında həllini gözləyən “ad 
anlaşmazlığı”nın tərəflərin qarşılıqlı iddiala-
rı zəminində uzun müddət həll olunmadan 
qalması ehtimalı mövcuddur. 

Kipr məsələsi 

orta Şərq və Avropa arasında yerləşən 
və region üçün strateji əhəmiyyət kəsb edən 
kipr adasının statusu məsələsi Balkan regi-
onunun həll olunmamış problemlərindən 
biridir. qeyd edək ki, kipr adasının türk 
icmasının 17 noyabr 1983-cü ildə Şima-
li kipr türk respublikası (Şktr) adı altında  
müstəqilliyini elan etməsindən sonra adanın 
türk və yunan (rum6) icmaları arasında danı-
şıqlar Bmt-nin himayəsi altında aparılıb. 

kipr probleminin həllinə istiqamətlənmiş 
ən böyük addım 2004-cü ildə tərəflər ara-
sında müzakirə olunan “Annan planı” ol-
muşdur ki, kiprin Aİ-yə üzvlüyü ərəfəsində 
adanın türk və yunan icmaları arasında 
keçirilən referendumda yunan icması “An-
nan planı”nın əleyhinə səs vermişdir. lakin 
18 aprel 2010-cu il tarixində tanınmamış 
Şimali kipr türk respublikasında keçirilmiş 
seçkilərdə radikal mövqeyi ilə tanınan Dərviş 
əroğlunun prezident seçilməsinin adanın 
gələcəyi ilə bağlı davam etməsi gözlənilən 
danışıqlar prosesinə mənfi təsir göstərəcəyi 
barədə Avropa siyasi dairələrində fikirlər 
səslənməkdədir.

6 Rum xristian dininin ortodoks məzhəbinə inanan, yunanca danışan, 
Kipr və Türkiyədə yaşayan insanlara deyilir. Və yaxud Yunanıstandan 
kənarda yaşayan, yunanca danışan, lakin yunan vətəndaşı olmayan 
insanlara rum deyirlər.

İkicəmiyyətli və ikibölgəli bərabər bir 
federasiya tərəfdarı olan tələtin əksinə 
olaraq 18 aprel 2010-cu il tarixində keçi-
rilmiş seçkilərin qalibi Dərviş əroğlunun 
həll parametrləri iki bərabər, suveren 
dövlətin meydana gətirəcəyi bir konfede-
rasiya şəklindədir. federasiyaya adadakı 
iki müstəqil və suveren dövlətin meydana 
gətirəcəyi konfederasiya quruluşu ilə baş-
lanıb tədrici yolla çatılacağı fikrini müdafiə 
edən əroğlunun radikal mövqeyi  adanın yu-
nan icmasını narahat edir. təsadüfi deyil ki, 
Dərviş əroğlunun yeni prezident seçilməsini 
kiprin yunan icması “geriləmə”, “neqativ in-
kişaf” kimi qiymətləndirir.7   kosovo və kipr 
arasında paralellik axtaran və status-kvodan 
əziyyət çəkən türk icması məsələdə radikal 
mövqe nümayiş etdirdiyi üçün seçkilərdə 
əroğluna dəstək vermişdir.

Dərviş əroğlu radikal bir strategi-
ya dəyişikliyindən bəhs edərək, Şktr-in 
müstəqil bir dövlət olaraq tanınmasını 
təmin edəcək siyasətin izlənilməsinin vax-
tı gəldiyinə inanır. lakin onun bu möv-
qeyi türkiyənin hakim partiyasının ma-
raqları ilə uzlaşmır.8 əroğlunun fikrincə, 
Şktr-in müstəqilliyinin digər dünya ölkələri 
tərəfindən tanınması müzakirələrə zərər 
verməyəcək, əksinə birləşmənin təməllərini 
möhkəmləndirəcəkdir. Bu fikrini federasiya 
və ya konfederasiya zəmininin yaranmasını 
təmin edəcək tək yolun cənub kimi Şima-
lın da bir dövlət olaraq tanınması ilə izah 
edən əroğlu adanın birləşməsinin ancaq iki 
bərabər tərəf arasında təmin edilə biləcəyini, 
əks təqdirdə türk kiprinin ilhaq ediləcəyini 
düşünür.

kiprin yunan icması federal həll üçün son 
şansın mövcud görüşmələr olduğunu, daha 
da əhəmiyyətlisi federal həllin Aİ üzvü olan, 

7 “Greek Cypriots say Eroglu win negative”, Reuters, 19 aprel 2010. 
www.reuters.com/article/idUSLDE63H0MO20100418.
8 “Eroğlu mu kazandı, AKP mi kaybetti?”, Kıbrıs Postası, 19 aprel 
2010-cu il. www.kibrispostasi.com/index.php/cat/1/col/147/art/7859/
PageName/KIBRIS_POSTASI

nisbətən homogen, rifah göstəriciləri yüksək 
dövlətlərini riskə atmaq mənasına gələ 
biləcəyini düşünür və bu səbəbdən mövcud 
status-kvonun saxlanılmasını təhlükəsiz  he-
sab edirlər. lakin Aİ Avropa siyasi məkanında 
yeni cırtdan psevdo-dövlətlərin əmələ 
gəlməsi yolu ilə defraqmentasiyada maraqlı 
deyil.

2. İqtisadi problemlər və regional 
inteqrasiya məsələlərindəki çatışmazlıqlar

Regionun Avropa İttifaqına inteqrasiyası

Avropa komissiyasının (Ak) qərbi Balkan 
ölkələri ilə bağlı açıqladığı hesabatları və 
genişlənmə strategiyası sənədlərində region 
ölkələrinin İttifaqa üzvlük yolunda islahatla-
rı davam etdirdikləri təqdirdə qarşıdakı bir 
neçə il ərzində Aİ üzvlüyünə bir addım daha 
yaxınlaşacaqlarına diqqət çəkilir.9  

Ak tərəfindən açıqlanan hesabatlarda 
idarəçilik sisteminin keyfiyyətsizliyi, rüşvət və 
mütəşəkkil cinayətkarlığa qarşı mübarizədə 
çatışmazlıqlar bütün qərbi Balkan ölkələrinin 
ortaq problemi olduğu göstərilir. Bu hesa-
batlarda kosovonun bölgədəki narkotik qa-
çaqçılığının ən əhəmiyyətli mərkəzlərindən 
biri olduğu, Çernoqoriyanın isə saxta 
əmtəələrin dövriyyəsi və insan qaçaqçılığına 
qarşı mübarizə aparmadığı göstərilir.  Bu-
nunla yanaşı, Çernoqoriyanın qəbul etdiyi 
bəzi qanunların tətbiqində yol verilən qü-
surlar da tənqid olunur.

Balkan ölkələri arasında sərhəd an-
laşmazlıqlarının olması, kopenhagen si-
yasi kriteriyalarına cavab vermədiyi, 
iqtisadi vəziyyətlərinin maastrixt kriteriya-
larının tələblərini qarşılamaması qərbi Bal-
kan ölkələrinin Aİ-yə üzvlüyünü çətinləşdirir. 

9 Bojan DOBOVŠEK, “Transnational Organised Crime in the West-
ern Balkans”, First Annual Conference on Human Security, Terror-
ism and Organized Crime in the Western Balkan Region. www.etc-
graz.at/cms/fileadmin/user_upload/humsec/Workin_Paper_Series/
Working_Paper_Dobovsek.pdf.

Avropa İttifaqının bəzən uyğunlaşma kri-
teriyaları (convergence criteria) da adlan-
dırılan Maastrixt kriteriyaları (maastricht 
criteria) İttifaqa üzv ölkələrin Avropa İqtisa-
diyyat və monetar Birliyinin üçüncü inteq-
rasiya mərhələsinə daxil olması və avronun 
tətbiqinə uyğunlaşdırılmasıdır. 2010-cu ildə 
region ölkələrindən Xorvatiyanın fəaliyyət 
planının tələblərini uğurla reallaşdıracağı 
təqdirdə quruma üzv olması gözlənilir.

Yunanıstanın iqtisadi vəziyyəti

4 oktyabr 2009-cu il tarixində yuna-
nıstanda keçirilən növbədənkənar parla-
ment seçkilərində qalib gələn PAsok (Pan-
Hellenik sosialist Hərəkatı Partiyası) lideri 
Papandreu ölkədə  iqtisadi təminatı zəif olan 
insanların vəziyyətini yaxşılaşdırmağı və 3 
milyard avroluq kredit hesabına iqtisadi 
böhrandan çıxmağı vəd edərək hakimiyyətə 
gəlmişdi. 

qeyd edək ki, 2007-ci ilin göstəricilərinə 
görə, iqtisadiyyatın 4 %-lik artımla inkişa-
fının əksinə olaraq 2008 və 2009-cu illərdə 
yunanıstanın iqtisadiyyatında tənəzzül ten-
densiyası müşahidə edilmişdir. Dünyanın 
aparıcı təhlil və məsləhət şirkətlərindən olan 
“Economist İntelligence unit” tərəfindən 
hazırlanan məruzəyə əsasən, 2009-cu ildə 
3,5 % olan iqtisadi tənəzzül 2010-cu ildə 
0,8 % göstəricisi ilə davam etməkdədir.10 Bu 
çərçivədə qiymətləndirdikdə, ölkədə işsizli-
yin artımı, qlobal iqtisadi böhranın xalq ara-
sında narazılıq hallarını artırması hökumətin 
maliyyə siyasətinin uğursuzluğu nəticəsində 
baş vermişdir. 2009-cu ildə yunanıstanın 
12,7 %-ə çatan rekord büdcə kəsirini aradan 
qaldırmaq məqsədilə hökumətin açıqladığı 
tədbirlər planı ölkənin 300 milyard dollarlıq 
borcunun geri qaytarılması üçün bir nəticə 
verməmiş və cari ildə maliyyə dəstəyinə 
görə Aİ-yə müraciət olunmuşdur. 

10 “Economic Instability for Greece, the Economist Intelligence Unit 
predicts”,GR Reporter, May 2009. www.grreporter.info/en/node/827.

yunanıstanın iqtisadi böhrandan çıxa-
rılması üçün maliyyə təminatı verilməsi 
məsələsi cari ilin ilk aylarından etibarən 
Avropa İttifaqı rəsmiləri arasında gərgin 
müzakirələr aparılmasına səbəb olmuş-
dur.  11 aprel 2010-cu il tarixində “Avro 
regionu”nun iqtisadiyyat və maliyyə nazirləri 
“yunanıstanı qurtarmaq paketi”  çərçivəsində 
bu ölkəyə 30 milyard avro  həcmində maliyyə 
dəstəyi veriləcəyini elan etdilər. Aİ tərəfindən 
edilən maliyyə yardımı ilə iqtisadi çöküşdən 
qurtulmağa çalışan yunanıstanın böhrandan 
çıxmasında həlledici amil hökumətin iqtisadi 
siyasəti olacaqdır. 

Nəticə əvəzi 

Hal-hazırda regionda ABŞ-rusiya-Aİ-
türkiyə arasında nüfuz əldə etmək uğ-
runda mübarizə davam edir. Bu nüfuz 
mübarizəsində regional və qlobal güclər 
regionun həssas  milli identifikasiyasından 
siyasətlərinin reallaşdırılması üçün vasitə 
kimi istifadə edirlər. Belə ki, qərbi Bal-
kan regionunda rusiyanın serbiya və serb 
hökumətinin təsiri altındakı mitroviça və 
Bosniyadakı serb respublikası vasitəsilə 
regiona təzyiqlərini artırmasını iki etnik 
ünsürün - serb və albanların, geosiyasi re-
allıqda isə rusiya və ABŞ-ın qarşıdurması 
kimi xarakterizə etmək mümkündür. make-
doniyada əhalinin 20 %-lik hissəsini təşkil 
edən alban icmasının irredentist təzyiqlərini 
artırması, kosovo və Albaniyaya Amerika-
nın daimi dəstək verməsi ABŞ-ın Balkan 
siyasətində “alban” ünsürünün əsasını təşkil 
edir. Bunu nəzərə aldıqda “avropalı”lıq an-
layışını “həzm” etməyən qərbi Balkan-
larda Aİ-nin “üzvlük” təşviqini türkiyənin 
“yeni Balkan strategiyası” kontekstində 
qiymətləndirdikdə Aİ və türkiyənin rəqib, 
yoxsa müttəfiq olacağı sualını doğurur.

məlumdur kimi, lissabon müqaviləsi 
qəbul edildikdən sonra rəsmi Brüssel qlo-
bal aktyor olmaq və güclü siyasi iradə nü-

mayiş etdirə bilmək üçün mübarizə aparır. 
Ancaq qlobal bir aktyor kimi etibarlılığı-
nı sübut edə bilməsi üçün Avropa  İttifaqı 
“ön bağçası” olan qərbi Balkanlarda uğur 
qazanmaq məcburiyyətindədir. yalnız belə 
olan təqdirdə Aİ bir tərəfdən siyasi gücü-
nü ortaya qoya biləcək, digər tərəfdən isə 
1990-cı illərdə Balkanlardakı uğursuzluğu-
nun səbəbindən zədələnən imicini yenidən 
düzəldə bilmək imkanına sahib olacaqdır. 
Balkanlardakı sabitliyi serbiyanı mərkəz ala-
raq qoruyacağını düşünən Aİ-nin kosovo və 
Bosniya-Herseqovinadakı qeyri-sabit mü-
hitin aradan qaldırılması məqsədilə həyata 
keçirdiyi serbiyanın demokratikləşməsini 
dəstəkləyən həmlələri uğursuzluğa düçar 
olmuşdur. Aİ-nin strategiyasında kosovo 
probleminə üstünlük verilsə də, Bosniyadakı 
qeyri-sabit vəziyyət uzun müddət nəzərdən 
qaçırıldı və bu gün Bosniyadakı vəziyyət kul-
minasiya həddinə çatmışdır. Bunu nəzərə 
alan Aİ 15 iyun 2009-cu il tarixində gecik-
miş bir addım ataraq serbiya vətəndaşlarına 
verdiyi Aİ ölkələrinə vizasız gediş-gəliş haq-
qını Avropa komissiyasının 27 may 2010-cu 
il tarixində qəbul etdiyi qərar ilə Bosniya-
Herseqovina və Albaniya vətəndaşlarına da 
vermişdir.

Bunlarla yanaşı, yunanıstandakı iqtisadi 
böhran həm regional, həm də Aİ daxilində 
ən böyük problemlərdən biri kimi qalmaq-
dadır. İqtisadi böhranla çarpışan yunanıstan-
da kredit dərəcələndirmə quruluşu s&P-nin 
ölkəyə  “sərmayə qoyuluşuna uyğun ol-
mayan ölkə” statusunu verməsi ilə birlikdə 
böhranın təsirlərinin ilk dalğası Avropa İtti-
faqında hiss edilməyə başlanmışdır. yuna-
nıstanda böhran səbəbindən  avro sürətlə 
dəyərini itirir. Bunun İspaniya, Portuqaliya 
kimi ölkələrin “tikan üstündə” dayanan iqti-
sadiyyatlarının borclanma faizlərini artırması 
bütünlükdə İttifaqın iqtisadi çətinliyə, “avro-
zonanın”  kritik  vəziyyətə düşməsinə gətirib 
çıxarmışdır. 

Bu məqamda regiona yad olmayan 

və türk-müsəlman ünsürlərindən istifadə 
etmək imkanına malik türkiyənin bölgədə 
“əsas aktyor” olmaq istəyi nəzərdən yayın-
mamalıdır. qeyd edək ki, osmanlı dövründə 
Balkanlarda yerləşən türklər islam dinini 
bölgəyə gətirmiş, albanların və bosniyalıla-
rın müsəlmanlığı qəbul etmələri ilə  iki təbii 
müttəfiq qazanmışlar. Aİ-yə üzvlük arzusun-
da olan, eyni zamanda son illərdəki xarici 
siyasət kursu ilə orta Şərq regionunda do-
minantlıq uğrunda mübarizə aparan gücə 
çevrilən türkiyə Balkanlardakı bu potensia-
lından istifadə etmək imkanına sahibdir. Hal-
hazırda türkiyə Bosniya-Herseqovinanın 
statusunun müəyyənləşdirilməsi üçün ABŞ 
və Aİ-nin başladığı Bosniya-serbiya da-
nışıqlarının himayəçiliyini həyata keçirir. 
Belə ki, 21 oktyabr 2009-cu il tarixindən 
etibarən serbiya, Bosniya və türkiyə xarici 
işlər nazirlərinin “üçtərəfli müzakirə” forma-
tı çərçivəsində 5 görüş təşkil edilmişdir. Bu 
üçtərəfli görüşlər Bosniyadakı siyasi böhran 
mühitini aradan qaldırmasa da, problemin 
tərəflərini bir araya gətirməklə bundan son-
rakı müddətdə problemin həlli təşəbbüsünü 
tərəflərin müzakirəsinə təqdim etmişdir. 

Bütün bunları nəzərə aldıqda ABŞ və 
rusiyanın region uğrunda mübarizəsi fo-
nunda corc modelskinin “dominat qüvvə” 
nəzəriyyəsinə (yəni iki gücün dominantlıq 
uğrunda mübarizəsi zamanı üçüncü gücün 
qalib gəlməsi) əsasən demək mümkündür 
ki, regiona münasibətdə Aİ ilə ortaq hərəkət 
edəcəyi təqdirdə türkiyənin regionun domi-
nant gücü olma ehtimalı yaranacaqdır.

Bir dəfə tanıdığım filosofla Dağlıq qara-
bağ münaqişəsini müzakirə edərkən o, mənə 
belə demişdi: “Axı Azərbaycan və Ermənistan 
nümayəndələri vaxtaşırı görüşürlər. Deməli, 
ünsiyyət qura bilərlər və danışmaq üçün 
mövzu vardır”. o vaxtlar bu fikrin doğru-
luğu məndə şübhə yaratmadı. Amma illər 
keçdikdən sonra məndə tərəflərin ünsiyyət 
qurmaq bacarığı barədə yox, bu ünsiyyətin 
səmərəliliyinə dair şübhələr artmağa başla-
dı. yaranan sual bundan ibarət idi ki, tərəflər 
dialoqa və bir-birini ancaq dinləməyə yox, 
eləcə də eşitməyə nə dərəcədə hazırdırlar. 
Dağlıq qarabağ münaqişəsi üzrə 15 il davam 
edən danışıqların gedişatı haqqında kİV-də 
informasiyanın vaxtaşırı yayımlanması, etiraf 
edək ki, heç bir optimizm yaratmır.

münaqişə tərəfləri hətta beynəlxalq hü-
ququn hamı tərəfindən qəbul edilmiş əsas 
prinsipləri üzrə bir qərara gələ bilmirlər, 
sözsüz, bunun səbəbi ondan ibarətdir ki, 
danışıqlar prosesində bir çox tərəflərin işti-
rakı ilə sövdələşmə gedir. əgər bu prinsiplər 
müəyyənləşdirilməyibsə və ya müzakirə 
xarakteri daşıyırsa, bu halda danışıqlar 
prosesində uğurlu nəticə əldə etmək çox 
çətin olacaq. Bu mənada münaqişəni həll 
etmək vəzifəsini öz üzərinə götürmüş Atət-
in minsk qrupu beynəlxalq müşahidəçi ro-
lunda çox çətin bir məsələ – belə demək 
olarsa, siyasi dairənin kvadratlanması ilə 
üz-üzə qalmışdır, hansı ki, fikrimcə, siyasi 
və hüquqi aspektlərlə yanaşı, çox vacib olan 
psixoloji aspektləri də özündə birləşdirir. 

təəssüf ki, tamamilə münaqişənin siya-

si və hüquqi aspektlərinin təhlili ilə məşğul 
olan ekspertlər ən yaxşı halda başdansovma 
psixoloji “tərkibinin” mövcudluğunu qeyd 
edərək bura, bir qayda olaraq, münaqişə 
tərəflərinin bir-birinə münasibətdə gös-
tərdikləri neqativ stereotipləri, hissləri, 
düşmənçilik yönəlişlərini və inkaredici 
fikirləri aid edirlər. lakin biz fikirləşirik ki, 
xüsusilə danışıqların “canlandığı” bir vaxtda 
münaqişənin psixoloji “tərkibinin” təhlili çox 
vacibdir. ola bilsin ki, problemin psixoloji 
çərçivədə nəzərdən keçirilməsi münaqişəyə 
baxışımızı daha geniş və həcmli edər, eləcə 
də münaqişənin həll olunmasında bu günə 
kimi gözə çarpmayan yeni yanaşmaların və 
yolların açılmasına imkan verə bilər. 

Bu essedə mən kollektiv yaddaşın qa-
rabağ münaqişəsinin həll olunmasına təsiri 
məsələsi üzərində xüsusilə dayanmaq 
istəyərdim. Belə ki, digər işlərimdə təhlil et-
diyim kimi, məhz keçmiş haqqında kollektiv 
təsəvvürün xüsusiyyətləri münaqişənin ya-
ranmasında vacib rol oynamışdır.1  

Öz fikirlərimdə mən, əsasən, sosial psixo-
loqların araşdırmalarında təsdiq olunmuş iki 
postulata əsaslanacağam.2 

Birinci növbədə, keçmiş tarixi hadisələr 
haqqında kollektiv təsəvvür insanlarda 
müəyyən emosional əhval yarada bilər və 

1  R. GARAGOZOV, “Collective memory: Patterns and Manifesta-
tions”, Part 2. Journal of Russian and East European Psychology, 
vol. 46, №. 2, p. 3-97.
2  A. LAMBERT, “How Does Collective Memory Create a Sense of 
the Collective?” in Memory in Mind and Culture, edited by P. BOY-
ER and J. WERTSCH, Cambridge: Cambridge University Press, 
2009, p. 194-222.

ERMƏNİSTAN-AZƏRBAYCAN, DAĞLIQ QARABAĞ MÜNAQİŞƏSİNİN 
HƏLLİNDƏ HANSI ALQORİTMDƏN İSTİFADƏ EDİLMƏLİDİR?

Rauf QARAGÖZOV

Azərbaycan respublikasının Prezidenti yanında 
strateji Araşdırmalar mərkəzinin aparıcı elmi işçisi, psixologiya elmləri namizədi

bu emosional əhval da, öz növbəsində ha-
zırkı sosial yönəlişlərə təsir göstərə bilər. 
məsələn, “erməni soyqırımı” mövzusunda 
fokuslaşan erməni kollektiv yaddaşı “etnik 
qorxular” adlanan emosional halların spesi-
fik növünü yarada bilər.3 Vaxtı ilə məhz bu 
emosional hallar erməni əhalisinin daxilində 
bizə qarşı neqativ yönəlişlərin yaranma-
sını şərtləndirirdi, bu isə nəticədə qara-
bağ münaqişəsinin alovlanmasına gətirib 
çıxartdı.4 

İkinci növbədə, keçmiş tarix haqqın-
da yaranan kollektiv yaddaş ilə bərabər, 
cari sosial yönəlişlər də müəyyən 
şəraitdə tarixi hadisələrin qavrayışına və 
qiymətləndirilməsinə təsir göstərə bilər. 
məsələn, 11 oktyabr 2009-cu il sürix 
müqaviləsi təşəbbüsü ilə yaranan türkiyə-
Ermənistan yaxınlaşması prosesi uğurla in-
kişaf etdiyi halda ermənilərin 1915-1918-ci 
illərdə osmanlı imperiyasında baş vermiş 
hadisələri yenidən qiymətləndirməsinə po-
tensial olaraq təsir göstərə bilər.5 

yuxarıda sadalananların nəticəsi kimi 
demək olar ki, qarabağ münaqişəsində baş 
vermiş hadisələrə dair yaddaş qarşıdurma-
nın tərəflərində emosional vəziyyətin fərqli 
moduslarını yarada bilər. 

münaqişə nəticəsində evlərini, əmlak-
larını, bəziləri isə öz yaxınlarını itirərək tor-
paqlarından didərgin düşmüş bir milyona 
yaxın azərbaycanlı, sözsüz ki, onların tor-

3 D.A.LAKE & D. ROTHCHILD, “Containing Fear: The Origins and 
Management of Ethnic Conflict” in Nationalism and Ethnic Conflict, 
edited by M. E. BROWN, O. R. COTE, S. M. LYNN-JONES and S. 
E. MILLER, Cambridge, Mass.: MIT Press. 2000, p. 97-131.
4 R. GARAGOZOV, “Collective Memory in Ethnopolitical Con-
flicts: The Case of Nagorno- Karabakh”, Central Asia and the Cau-
casus, 5 (41), 2006, p. 145-155.
5 Lakin reallıqda fərqli proseslərlə, o cümlədən yenidən ermənilərin 
kollektiv yaddaşının xüsusiyyətləri, eləcə də Qarabağ probleminin 
həll olunmaması ilə şərtlənən yaxınlaşma daha çətin oldu. Bax: R. 
GARAGOZOV, “Turkish-Armenian Rapprochement and the Nago-
rno-Karabakh Conflict: The Role of Collective Memory and Iden-
tity”, (Vol. 2, No. 10) 2009. Baku: Azerbaijan Diplomatic Academy 
(School of International Affairs). http://ada.edu.az/biweekly/issues/
vol2no10/20090526031416435.html.

paqlarını zəbt edən və əmlaklarını qarət 
edən insanlara nisbətdə tam fərqli emo-
sional hisslər keçirirlər. Daha dəqiq desək, 
azərbaycanlılar qəzəb hissi keçirirlər və bu, 
tam təbii hesab olunur. Çünki ədalət hissi 
tapdalananda insanlar qəzəb hissi keçirirlər. 

Erməni tərəfdə bir qədər fərqli hisslərin 
müşayiət olunması gözlənilir. Bir tərəfdən 
bu, erməni təbliğatçılarının tez-tez 
səsləndirdikləri “biz tariximizdə ilk dəfə 
türklərə qalib gəldik” şüarı və buna oxşar 
digər bəyanatlarla heç də gizlədilməyən 
məmnuniyyət hissidir. 

Digər tərəfdən isə onları tərk etməyən 
həyəcan hissidir, belə ki, ermənilər özlərinə 
qarşı nəinki azərbaycanlılar tərəfindən, 
eləcə də digər xalqlar tərəfindən qəzəb his-
si yaratdıqlarını anlayırlar.6 əgər sənə qarşı 
qəzəblənən qonşularla əhatə olunubsansa, 
həyəcanlanmamaq mümkün deyil. Daim 
ermənilərin ictimai müzakirələrinin və kol-
lektiv şüurunun ayrılmaz tərkib hissəsi olan 
“erməni soyqırımı” mövzusunun həyəcan, 
təşviş kimi emosional halların qorunub 
saxlanılmasında tutarlı payı var. nəticədə, 
bu hisslərin fərqli modusları fərqli sosi-
al yönəlişlərin yaradılmasına səbəb olur. 
qəzəb təcavüzkarlığın artmasına, qorxu 
isə həyəcan və narahatlığın yüksəlməsinə 
gətirib çıxarır, hansı ki, regionda araşdırma 
aparan beynəlxalq müşahidəçilər tez-tez 
bunun şahidi olduqlarını qeyd edirlər.7 

yuxarıda təsvir edilən psixoloji aspektlərə 
dair bilgilərimiz münaqişənin həlli yolları-
nın axtarışında bizə necə kömək edə bilər? 
Deyilənlərdən münaqişənin həll olunması-
nın ümumi sxeminin tərtib edilməsinə aid 
bir neçə nəticə çıxarmaq olar. İlk növbədə, 
münaqişəni prinsipcə həll edən ümu-

6 R. GARAGOZOV, “The Khojaly Tragedy as a Collective Trauma 
and Factor of Collective Memory”, Vol. 3, No. 5, 2010. Baku: Azer-
baijan Diplomatic Academy (School of International Affairs). http://
ada.edu.az/biweekly/issues/vol3no5/20100303094519955.html.
7 R. SCOTT, Historical Narratives and Post-Conflict Reconciliation 
in the Caucasus: A Psychological Experiment, Not published manu-
script. 2009.

mi siyasi sazişin əldə olunması zərurəti 
acıq-aydın görünür. məsələn, beynəlxalq 
müşahidəçilərdən tez-tez ermənilər və 
azərbaycanlılar arasında birbaşa dialoqun 
qurulmasının zəruriliyi və münaqişənin 
tərəflərində qarşılıqlı etibara nail olmağın 
vacibliyi haqqında eşitmək olar. Bu çağırışla-
rın özündə heç bir pis əlamət yoxdur. tərəflər 
görüşməli, aralarında fikir mübadiləsi aparıl-
malı və problemləri müzakirə etməlidirlər. 
lakin bu görüşlərin məhdudiyyətini anlamaq 
vacib amil he-sab olunur. yuxarıda təsvir 
edilən hisslərin və yönəlişlərin mövcudluğu 
şəraitində görüşlərdə mükəmməl dialoqun 
və ünsiyyətin qurulmasına nail olmaq müm-
kün deyil. tərəflər arasında yararlı bir dia-
loqun başlaması üçün bu dialoqu mümkün 
edən bir sıra şərtləri yerinə yetirmək, konk-
ret desək, siyasi sazişə nail olmaq gərəkdir. 
Bu məqsədlə bir tərəfdən azərbaycanlıların 
tapdalanmış ədalət hissini bərpa edən, 
digər tərəfdən erməni əhalisinin qorxu-
ları və ehtiyatlanmaları nəzərə alınmaqla 
təhlükəsizliklərini təmin edən sazişlər paketi 
işlənib hazırlanır. Burada vasitəçilərin əsas 
rolu bu proses üçün şəraitin yaradılmasıdır. 

Bundan sonra, növbəti mərhələdə tərəflər 
arasında etibarın və dialoqun bərpasına dair 
tədbirləri özündə birləşdirən postkonflikt 
sülh prosesi başlayır. Bu proseslə eyni vaxt-
da erməni-türk yaxınlaşması inkişaf üçün 
təzə impulslar alır. nəticədə, dəyişmiş siyasi 
şərait və əvvəlki sosial yönəlişlərin yeniləri 
ilə əvəzlənməsi həqiqətən də erməni-türk 
münasibətlərinin bir çox tarixi səhifələrinin 
yenidən qiymətləndirilməsinə imkan verə 
bilər. əgər, doğrudan da, regionda sülhə 
nail olmaq məqsədi qarşıya qoyulursa, atıla 
biləcək qərarların alqoritmi belə olmalıdır. 
Verilmiş sxem nöqteyi-nəzərindən erməni-
türk yaxınlaşması və “erməni genosidi”nin 
qəbul edilməsinə dair yaxın vaxtlarda 
müşahidə edilən bəzi təşəbbüslər bizim 
alqoritmə bir gədər zidd və vaxtından əvvəl 
görünür.

Buradan belə bir nəticəyə gəlmək olar 
ki, Dağlıq qarabağ problemi həll olunmasa, 
nə türkiyə-Ermənistan sərhədlərinin açılma-
sı haqqında sürix müqaviləsi, nə də ki bir 
sıra ölkələrin parlamentlərində 1915-ci ildə 
baş vermiş hadisələrə dair erməni variantı-
nın “erməni soyqırımı” kimi dəstəklənməsi 
maraqlı olan tərəflər arasında həqiqi dia-
loqa nail olmağa və regionda sülhün qu-
rulmasına təkan verəcək. məlum olduğu 
kimi, Ermənistan Azərbaycan torpaqlarını 
işğal etdikdən sonra türkiyə 1993-cü ildə 
Ermənistan ilə sərhədləri bağlamışdır. Hal-
hazırda Ermənistan işğal olunmuş torpaq-
ları azad etmədiyi bir şəraitdə türkiyə-
Ermənistan sərhədlərinin açılması baş 
vermiş təcavüzə istər-istəməz dəstək kimi 
xidmət edə bilər.

Öz növbəsində, “erməni soyqırımı” möv-
zusunun daim diqqət mərkəzində qalması 
bir tərəfdən ermənilərin qonşularına qarşı 
düşmənçilik hissini artırır və onların torpaq 
iddialarını müəyyən mənada “əsaslandırır”, 
digər tərəfdən də qonşularda cavab kimi 
“türklərin soyqırımı” və ya “azərbaycanlıların 
soyqırımı” haqqında təhkiyə yaratmaq 
istəyini formalaşdırır, hansı ki, bu proses 
tam sürətlə gedir. Beləliklə, tərəflər arasında 
nifrət və düşmənçilik hissləri əbədiləşdirilir. 
Etiraf etmək lazımdır ki, regionda yaşayan 
bütün xalqların tarixi son dərəcədə faciəvi 
hadisələrlə doludur və istəsək tarixdən “soy-
qırım” kimi şərh edilən xeyli epizod “yada sal-
maq” olar. Burada hər xalqın, hətta hər etnik 
qrupun digərlərinə bərabər olan öz həqiqəti 
var. Buna görə də bir tərəfin dünyada haq-
qında səs-küy salınan həqiqətini şişirtmək 
və dəstəkləmək ağılsızlıqdır. ən nəhayətdə 
bu, hər hansı bir faciəvi hadisənin təsvir ra-
kursunun seçimi məsələsidir, hansı ki, cari 
siyasi təsəvvürlərdən çıxış edərək tez-tez 
həyata keçirirlər. Buna görə də öz mənbələri 
ilə uzaq keçmişə gedən mədəniyyətlərarası 
əlaqələr, şiddətli və məxfi münaqişələr, 
hiyləli talelər ilə dolu konkret geosiyasi 

arealda təbii və qanuni olan hər hansı uni-
versal həqiqəti tapmaq istəyi səhv addım-
dır. əgər belə həqiqətin mövcud olmaq 
hüququ varsa da, onda bu, yalnız XX əsrin 
əvvəlində öz aralarında rəqabət aparan rus 
və osmanlı imperiyaları çökən zaman regi-
ondakı bütün xalqların öz tarixlərinin faciəvi 
səhifələrini yaşamasına dair ümumi təsəvvür 
çərçivəsində mümkündür. Bu haqda regio-
nun tarixini öyrənən bir çox tədqiqatçının 
yaxşı məlumatları var, amma təəssüf ki, 
qərarların qəbul olunmasına ca-vabdeh 
siyasətçilərin bu haqda xəbərləri çox azdır.

Ümumiləşdirərək deyək ki, bu hal-
da “tarixi inciklikləri” saymağı bir qırağa 
qoyaraq, dövlətlər və xalqlar arasındakı 
münasibətlərin yeni səviyyəsinə keçmək 
daha ədalətli və müdrik qərar olardı. keçmiş 
yox, planlaşdırdığımız gələcək ermənilər və 
azərbaycanlılar, eləcə də ermənilər və türklər 

arasında münasibətlərin qurulmasının əsas 
amili olmalıdır. Bu tezis, mənim fikrimcə, si-
yasi qərarların qəbul edilməsi üçün əsas im-
perativ olmalıdır.

məlum olduğu kimi, verilmiş radiu-
sun dairə sahəsi ilə eyni ölçüdə olan kvad-
rat qurmaq məsələsi bir çox ağıllı insan-
ların çoxəsrlik səylərinə baxmayaraq, bir 
pərgar və xətkeş ilə həll oluna bilməz. İnsan 
təxəyyülünün gücü ilə arzu edilən gələcəyi 
planlaşdırmaq mümkündür, amma bu-
nun üçün qarabağ düyününü aça bilən 
yeni praktik reallaşdırma vasitələri tapıl-
malıdır. Bu, çətin məsələdir, amma regio-
nun təhlükəsizliyində maraqlı olan bü-tün 
qüvvələrin köməyi ilə bu istiqamətdə axta-
rışları davam etdirmək lazımdır.

Bakıda “fatimeyi-Zəhra” məscidinin 
sökülməsi təhlükəsi ilə bağlı İrandan 
səslənən təhdidlər Azərbaycanda dini ra-
dikallıq və ekstremizm məsələsinə diqqət 
yetirməyə kifayət qədər əsas verdi. İlk 
öncə dini radikallıq və dini ekstremizm 
terminlərinə aydınlıq gətirək və dindarlar 
arasında radikallığa səbəb ola bilən amillərə 
qısa nəzər salaq. 

Dini radikallıq və dini ekstremizm din 
pərdəsi altında dövlət quruluşunun zorakılıq-
la dəyişdirilməsinə və ya hakimiyyətin güclə 
ələ alınmasına bu məqsədlə dini dözüm-
süzlük və nifrət hissi oyadılmasına yönəlmiş 
qanunazidd əməllərdir.  Dinə söykənmiş 
ekstremizm dində ifrat nəzəriyyələrə bağlı-
lıqda və radikal əməllərdə təzahür edir. Bu 
cür ekstremizmin əsasını zorakılıq, qəddarlıq 
və demaqogiya ilə müşayiət olunan aqres-
sivlik təşkil edir. İdeoloji, xüsusən dini inanc-
la şərtləndirilən ekstremizm terrora gətirib 
çıxaran amil kimi çox təhlükəlidir. Bu növ 
ekstremizm heç də həmişə sosial-iqtisadi 
səbəblərdən qaynaqlanmır. onu ideyaya, 
doqmalara fanatik bağlılıq formalaşdırır. 
İdeyanı guya ilahi olduğu üçün qeyd-şərtsiz 
qəbul edərək, onun həyata keçirilməsi 
məqsədilə hər şeyə hazır olan şəxslər özlərini 
ilahi əmrləri yerinə yetirən mömin, onlara 
əks çıxanları isə kafir kimi qəbul edirlər. Buna 
görə də dini radikallar arasında cəmiyyətin 
bütün təbəqələrini təmsil edən şəxslərə rast 
gəlinir. ən acınacaqlısı isə odur ki, dini radi-
kallıq və ekstremizmdən siyasi məqsədlərə 
çatmaq uğrunda bir-biri ilə mübarizə apa-
ran güclər daim məharətlə istifadə edirlər. 

Hətta dini ekstremizmin daşıyıcısı özü də 
bilmədən əslində guya mübarizə apardığı 
və nifrət etdiyi qüvvənin maraqlarına xidmət 
edən hərəkətlər və əməllər törədir. 

Azərbaycan əhalisinin çox az hissəsi 
dini ayinlərə riayət edən dünyəvi dövlətdir. 
Ölkədə son illər ərzində namaz qılıb, 
oruc tutan möminlərin sayı artsa da, şəxsi 
müşahidələrimə görə, 9 milyonluq ölkənin 
məscidlərində cümə və bayram namazla-
rında iştirak edən dindarların ümumi sayı 
heç 50 minə çatmır. onu da qeyd edək ki, 
gənclər arasında 90-cı illərdə müşahidə olu-
nan dinə maraq get-gedə azalır ki, bu da, 
zənnimizcə, sosial-iqtisadi amillər, əhalinin 
rifah halının yüksəlməsi, gənclərin həyat 
prioritetlərində praqmatikliyin güclənməsi 
ilə bağlıdır. müsəlmançılıq Azərbaycanda 
dindarlıqdan daha çox mədəniyyət və et-
nik identikliklə şərtləndirilir. Dindarlığın 
ölkəmizdə nisbətən zəif dayaqlara ma-
lik olmasının tarixi kökləri vardır. Şiəlik 
Azərbaycanda XVı əsrdən sonra hakim 
təriqət kimi formalaşmışdır. Azərbaycanın 
şimal bölgələrində İranın təsirinin az olma-
sı səbəbindən burada əhalinin əksəriyyəti 
sünni olaraq qalırdı. rusiya ilə İran arasın-
da parçalandıqdan sonra Şimali və cənubi 
Azərbaycanda yaşayan azərbaycanlıların 
bir-biri ilə ünsiyyət imkanları xeyli zəiflədi. 
Şimali Azərbaycanın müsəlmanları əvvəlcə 
ruslaşdırma siyasəti aparan Çar rusiyasının, 
daha sonra qatı ateist olan kommunist reji-
minin təsiri və təzyiqi altında yaşamağa baş-
ladılar. məscidlərin bir çoxu söküldü, xeyli 
din xadimi və ruhani repressiyaya məruz 

AZƏRBAYCANDA DİNİ RADİKALLIĞIN İNTİŞARI REALDIRMI?

Gündüz ŞABANOV

Azərbaycan respublikasının Prezidenti yanında 
strateji Araşdırmalar mərkəzinin aparıcı elmi işçisi

qaldı. Gənclərin məscidlərə getməsinə və 
dini ayinləri icra etməsinə isə, ümumiyyətlə, 
qadağa qoyuldu. Ölkə müstəqillik əldə 
edən zaman azərbaycanlıların əksəriyyəti 
ya dindən tamamilə bixəbər, ya da çox səthi 
məlumat və biliyə malik idilər ki, bütün 
bunların nəticəsində Azərbaycanda qeyri-
ənənəvi dini təriqətlərin yayılması ilə məşğul 
olan missionerlərin fəaliyyəti üçün olduqca 
münbit şərait yarandı.

Azərbaycanda ümumilikdə dünyəvi 
dəyərlərin üstünlük təşkil etməsinə baxma-
yaraq, onun İran, türkiyə və rusiyanın qeyri-
sabit bölgəsi - Şimali qafqazla həmsərhəd 
olması ölkəmizi bir-biri ilə rəqabət apa-
ran xarici ekstremist islam təşkilatlarının 
hədəfinə çevirmişdir. Azərbaycan respub-
likasının qərblə sıx iqtisadi əlaqələri və 
ümumilikdə Avratlantik məkana inteqrasi-
ya kursu ölkəmizin xarici ekstremist islamçı 
qruplaşmaların maraq dairəsinə daxil olma-
sına səbəb olmuşdur. müstəqillik qazandıq-
dan sonra sovet dövründə dini təhsil almış 
yerli ruhanilər əhalinin dinə artan marağını 
və islama qayıdışla bağlı dini biliklərə ehti-
yacını tam şəkildə ödəyə bilmirdilər. keçən 
əsrin son on ili ərzində müxtəlif islam 
dövlətləri tərəfindən Azərbaycanda 150-yə 
qədər yeni məscid tikildi və buraya təyin 
olunmuş əcnəbi imam və axundlar yerli 
əhali arasında qeyri-ənənəvi dini təriqətləri, 
o cümlədən sələfiliyi və radikal şiəliyi təbliğ 
etməyə başladılar. Eyni zamanda, ərəb 
ölkələrini təmsil edən müxtəlif yardım fond-
ları xüsusən 1994-cü ildə Çeçenistanda 
müharibə başlayandan sonra fəaliyyətlərini 
gücləndirdilər. sələfiliyin yayılmasında Şimali 
qafqazda hərbi əməliyyatlarda iştirak etmiş 
yaralı döyüşçülərin Azərbaycana axını da öz 
təsirini göstərdi. Belə ki, kİV-lərdə “məğrur 
çeçen mücahidi” obrazının formalaşdırılması 
qarabağ problemi ilə yaşayan azərbaycanlı 
gənclərdə cihad ideologiyasına marağı artı-
rırdı. missionerlərin və onların qurduğu fond 
və təşkilatların bir çoxunun dindən daha çox 

siyasətlə məşğul olmaları səbəbindən dövlət 
orqanları tərəfindən onların fəaliyyətinə xi-
tam verildi və bu, Azərbaycanın dini mühitinə 
öz müsbət təsirini göstərdi.   

Azərbaycan hüquq-mühafizə orqanları 
son on ildə ərəb dövlətlərinin vətəndaşları 
tərəfindən yaradılmış və onlarla azərbaycanlı 
gənci öz sıralarına cəlb etməyə müvəffəq ol-
muş bir neçə ekstremist yönümlü gizli qrup-
laşmanın fəaliyyətini ifşa edərək, onların 
rəhbərlərini və üzvlərini zərərsizləşdirmişlər. 
Belə ki, milli təhlükəsizlik nazirliyi (mtn) 
tərəfindən bir neçə cinayət əməlinin 
üstü açılmışdır, o cümlədən 1999-cu ildə 
Azərbaycan Ekstrasenslər İttifaqının sədri 
Etibar məmmədəliyev (Erkin) və onun iki oğ-
lunu qətlə yetirmiş, Avropa yenidənqurma 
və İnkişaf Bankının Bakı şöbəsini qarət etmiş, 
Bakıda krişna cəmiyyətinin ofisində partla-
yış törətməyə cəhd etmiş “ceyşullah” (“Allah 
ordusu”) təşkilatının 14 nəfər üzvü, həmçinin 
2001-ci ildə dövlətin dünyəvi xarakteri-
ni zorakı yolla dəyişməyə, Azərbaycanda 
yerləşən qərb ölkələrinə məxsus müxtəlif 
təyinatlı obyektlərdə genişmiqyaslı ter-
ror aktları həyata keçirməyə hazırlıq kimi 
cinayət əməlləri törətdiklərinə görə “Hizbu 
təhrir” təşkilatının 6 nəfər üzvü həbs edil-
mişdir. 2003-cü ildə Pankisi dərəsində hərbi 
təlim keçmiş, Dağlıq qarabağda partizan 
müharibəsi aparmaq məqsədilə yaradıl-
mış 23 nəfər radikal əhvali-ruhiyyəli dindar 
gəncdən ibarət qanunsuz silahlı dəstənin 
üzvləri həbs edilərək, məhkum olunmuşlar. 
2005-ci ildə dövləti demokratik və dünyəvi 
kursdan və terrorla mübarizə siyasətindən 
imtina etməyə vadar etmək məqsədilə bir 
neçə terror aktı həyata keçirməyə hazır-
lıq işləri gördüyünə və əl-qaidənin adın-
dan Bakıda partlayışlar törətmək hədələri 
ilə bəyanatlar yaymaq cəhdinə görə 6 
nəfərdən ibarət daha bir ekstremist qrup-
laşmanın fəaliyyəti nəzarətə götürülmüş 
və həyata keçirilmiş tədbirlər nəticəsində 
qruplaşma zərərsizləşdirilmişdir. Bundan 

əlavə, Dağıstan və Çeçenistanda fəaliyyət 
göstərən qanunsuz hərbi birləşmələrin 
üzvləri olan Azərbaycan respublikasının 
vətəndaşlarından ibarət, özlərini “meşə 
qardaşları” adlandıran qrupun şimal 
bölgələrində partizan müharibəsini alovlan-
dırmaq məqsədilə göstərdiyi fəaliyyəti ifşa 
olunmuş və törətdikləri cinayət əməllərinə 
görə dəstənin üzvləri həbs olunmuşlar. 
qeyd etmək lazımdır ki, yuxarıda göstərilmiş 
cinayət əməllərini törədən şəxslərin 
əksəriyyəti sələfi məscidi kimi tanınan və 
hazırda fəaliyyəti dayandırılmış “əbu-Bəkr” 
məscidində xaricdən gəlmiş emissarlar 
tərəfindən radikal islamçı qruplaşmalara 
cəlb olunmuşdular.

Azərbaycanda dini radikallıq problemini 
araşdırarkən İran faktoru xüsusi qeyd olun-
malıdır. Belə ki, müstəqillik qazandıqdan 
sonra İran Azərbaycan dindarları üçün isti-
nad rolunu oynasa da, hazırda bu dövlətin 
ruhanilərinin ölkəmizin müsəlmanlarına 
təsiri elə də güclü deyil. Azərbaycanda şiələri 
öz ətrafında sıx birləşdirə biləcək nüfuzlu ru-
hani iyerarxiyası, yəni davamçılarının ardınca 
getdiyi mərcə əl-təqlid yoxdur. Ölkəmizin 
şiələri ya İran ayətullahlarını, ya da hazırda 
İraqda yaşayan Şeyx sistanini təqlid edir, on-
ların fitvalarını əsas tuturlar. 

İranın dini hakimiyyəti Azərbaycan 
müsəlmanları (xüsusən şiələr) arasında 
güclü dayaqlar yaratmaq və onları təsir al-
tında saxlamaq məqsədilə ölkəmizdə nü-
fuzlu ayətullahlara və mərcə əl-təqlidlərə 
bağlı özəl fondlar yaratmağa başladı. 
Bu fondlar azərbaycanlı gənclərə İra-
nın ruhani məktəblərində dini təhsil al-
maq üçün təqaüdlər ayırır, onların İrana 
sədaqət ruhunda tərbiyə olunmasına xü-
susi diqqət yetirirdilər. Ayətullah sistani 
humanitar proqramlar həyata keçirərək 
həm Azərbaycanda, həm də Gürcüstanın 
azərbaycanlıların sıx məskunlaşdığı Borça-
lı bölgəsində fəallığı ilə seçilən “əhli-Beyt” 
fonduna nəzarət edir. Digər mərcə əl-təqlid 

- fazil lənkəraniyə bağlı fond gəncləri qum-
da dini təhsil almağa göndərməklə məşğul 
idi. İranın dini təşkilatları Dağlıq qarabağ 
müharibəsi nəticəsində didərgin düşmüş 
Azərbaycan vətəndaşları arasında xüsusilə 
fəallıq göstərirdilər. Belə ki, köçkünlərə pay-
lanması nəzərdə tutulan ərzaq kisələrində 
dini ədəbiyyat, vərəqələr, ayətullah Xomey-
ni və İranın dini lideri ayətullah Xamneyinin 
portretləri da aşkar olunurdu. 

İranın xüsusi xidmət orqanları tərəfindən 
maliyyələşdirilən, özlərini “hizbullahçılar” 
adlandıran bir qrup Azərbaycan respublika-
sının vətəndaşı tahir ramazanovun başçılığı 
altında bir neçə ağır cinayət əməli törətmiş, 
o cümlədən akademik Ziya Bünyadovu qətlə 
yetirmişdir. t. ramazanov və onun əlaltıları 
hazırda İranda gizlənirlər. 2007-ci ildə 
Azərbaycan vətəndaşı səid Dadaşbəylinin 
başçılığı altında təxribatçılıq fəaliyyəti ilə 
məşğul olduğuna görə “İmam mehdinin 
Şimal ordusu” adlı qrupun 15 nəfər üzvü 
məhkəmə qarşısına çıxarılmışdır. İstintaq  za-
manı məlum olmuşdur ki, İslam İnqilabının 
mühafizə korpusuna daxil olan və “əl-qüds” 
təşkilatı tərəfindən maliyyələşdirilən qrupun 
üzvləri bu qurumun İrandakı düşərgələrində 
hərbi təlim keçmiş, ölkəmizin ərazisində bir 
neçə cinayət törətmişlər. 

Hazırda Azərbaycanın şiə dini icmaları 
İranla dini əlaqələr saxlasa da, onlar davamlı 
və möhkəm xarakter daşımır. İmam Xomeyni 
adına mədəniyyət mərkəzi müəyyən qədər 
fəallıq göstərsə də, dindarların geniş kütləsi 
arasında elə də böyük nüfuza malik deyil. 
Ümumiyyətlə, İran ruhaniləri ölkənin cənub 
bölgələrində (xüsusilə talış əhalisi arasında) 
və Bakıətrafı kəndlərdə (xüsusən nardaran 
kəndində) nisbətən güclü dayaqlar yarada 
bilmişlər. nardaran kəndində baş vermiş 
məlum iğtişaşların qonşu ölkənin xüsusi 
xidmət orqanları tərəfindən planlaşdırılaraq, 
təşkil edilməsinə dair şübhələr vardır.    

qeyd etmək lazımdır ki, yuxarıda 
göstərilmiş ayrı-ayrı ekstremist yönümlü 

qruplaşmalar milli təhlükəsizliyimizə risk 
olsa da, hazırkı ictimai-siyasi şəraitdə real 
təhdid kimi qəbul oluna bilməz. Belə ki, 
ölkədə fəaliyyət göstərən heç bir dini qrup-
laşma cihad tərəfdarı sayıla bilməz. İslam 
dövləti yaratmağı qarşısına məqsəd qoymuş 
pərakəndə qruplaşmaların tərəfdarları o 
qədər də çox deyil və onlar öz məqsədlərinə 
çatmaq üçün strateji görüşə malik deyillər. 
lakin bununla yanaşı, ayrı-ayrı ekstre-
mist əhvali-ruhiyyəli şəxslər və ya qruplar 
tərəfindən ölkəmizin ərazisində zorakılıqla 
müşayiət olunan müxtəlif cinayət əməlləri, 
o cümlədən terror aktları törətmək  ehtimalı 
daim diqqət mərkəzində olmalı, gənclərin 
radikal dini baxışlara meyil göstərməsinin 
qarşısının alınması üçün kompleks siyasi, 
hüquqi və humanitar tədbirlər görülməlidir. 
Hazırda Azərbaycanın dövlət orqanları din-
darlar arasında nüfuza malik yerli ruhanilərə 

dəstək verilməsi istiqamətində müəyyən 
işlər görsə də, bu kifayət deyil. Çünki, 
şübhəsiz, dini fanatizmin əsas səbəbi dinin 
təməli, onun ilahi kitabları haqqında ya na-
tamam biliklərə malik olmaqda, ya da on-
ları təhrif olunmuş formada qavramadadır. 
Azərbaycanda dini radikallığın intişarının 
qarşısının alınmasının yolu ölkədə yad dini 
təlimləri təbliğ edən missionerlərin qarşısı-
na çıxa biləcək savadlı ruhani kadrlar (həm 
sünni, həm şiə) yetişdirmək, kİV-lərdən 
fəal istifadə etməklə onların vasitəsilə 
əhali arasında dinin düzgün təbliğini təşkil 
etməkdir. Çünki dini biliklərin natamamlığı 
ekstremizmə, dini biliklərin tamamilə olma-
ması isə cəmiyyəti mənəviyyatsızlığa və son 
nəticədə deqradasiyaya aparan yoldur. 

Avropa İnsan Hüquqları Məhkəməsi 
Konvensiyanın 3-cü maddəsinin tətbiqini 
gücləndirir və ölüm hökmünün bütün 
hallarda ləğv edilməsini elan edir

Al-Saadoon və Müfdi Birləşmiş Krallıqlara 
qarşı işinə dair bir neçə qeyd

Avropa İnsan Hüquqları konvensi-
yasının 3-cü maddəsi işgəncələrin ləğv 
edilməsini nəzərdə tutur. konvensiya-
nın 1-ci maddəsinə əsasən üzv dövlətlər 
burada nəzərdə tutulmiş hüquqları öz 
qanunvericiliklərinə aid olan insanlara şa-
mil edirlər. Amma buna baxmayaraq, Av-
ropa İnsan Hüquqları məhkəməsi (AİHm) 
Soering İngiltərəyə qarşı1  işində bildirmişdir 
ki, iddiaçının Amerika Birləşmiş Ştatlarına 
ekstradisiyası, orada ölüm hökmünə məruz 
qalması konvensiyanın 3-cü maddəsinə 
əsasən işgəncə kimi dəyərləndirilə bilər və 
buna görə də üzv dövlətlərə ölüm hökmünə, 
yaxud işgəncələrə məruz qalacaq şəxslərin 
ikinci bir ölkəyə ekstradisiyasını qadağan 
etmişdir. 

konvensiyanın 2-ci maddəsi isə ölüm 
hökmünün qadağan olunmasını nəzərdə 
tutmasına baxmayaraq, həmin maddənin 
ikinci paraqrafı bu cəzanın bəzi hallar-
da həyata keçirilməsinə (misal üçün, əgər 
həmin cəza məhkəmənin qərarı əsasında 
icra olunursa) imkan yaradır. konvensiya-
ya əlavə kimi, 1983-cü ildə qəbul olunmuş 
6 saylı protokol ölüm hökmünün bütün 

1 ECHR, Soering v. United Kingdom, 7 July 1989.

hallarda ləğv edilməsini nəzərdə tutması-
na baxmayaraq, üzv dövlətlərə bu cəzanı 
müharibə şəraitində həyata keçirməyə im-
kan verirdi. Amma 2002-ci ildə qəbul olun-
muş 13 saylı protokol bu cəza növünün bü-
tün hallarda və heç bir müstəsna olmadan 
qadağan edilməsini dövlətlərə öhdəlik kimi 
şamil etməsinə baxmayaraq, bu protokol 
Avropa Şurasına üzv olan bütün dövlətlər 
tərəfindən imzalanmamış və ratifikasiya 
edilməmişdir. Protokolu imzalayıb, lakin ra-
tifikasiya etməyən ölkələr Ermənistan, lat-
viya və Polşa, protokolu nə imzalayan, nə 
də ratifikasiya edən olkələr isə rusiya fe-
derasiyası və Azərbaycandır. Ölkəmizin bu 
protokola qoşulmamasının səbəbləri onun 
müharibə şəraitində olması ilə izah edilə 
bilər. yəni tarix boyu baş vermiş müharibələr 
dövründə ölüm hökmü hər zaman istifadə 
edilmişdir ki, bu vasitə də cəhbədə düşmənə 
qarşı mübarizə aparan əsgərləri döyüş 
bölgəsini icazəsiz tərk etməkdən və vətənə 
xəyanətdən çəkindirmişdir. 

Bu baxımdan, 2 mart 2010-cu il tarixində 
AİHm tərəfindən qəbul olunmuş Al-
saadoon və Müfdi2  işi vəziyyəti tamamilə 
dəyişərək 3-cü maddənin tətbiqi və 13 
saylı protokolun taleyi barədə yeniliklərə 
yol açmışdır. Həmin iş iki İraq vətəndaşı 
tərəfindən AİHm-ə təqdim edilmişdir. İddia-
çılar İngiltərənin İraqdakı iki ingilis əsgərinin 
ölümünə səbəb olan bir bomba partlayışın-
da şübhəli bilindikləri üçün bu ölkənin İraq-
dakı hərbçiləri tərəfindən həbs edilmişlər. 

2 ECHR, Al-Saadoon and Mufdhi v. United Kingdom, 2 March 2010.

AVROPA İNSAN HÜQUQLARI MƏHKƏMƏSİNİN SON YENİLİKLƏRİ

Dilbadi QAsımOV

Azərbaycan respublikasının Prezidenti yanında strateji Araşdırmalar mərkəzinin aparıcı 
elmi işçisi, strasburq universitetinin hüquq elmləri doktoru.

Şübhəlilərin işi baxılmaq üçün onların 
şəxsən İraqa ekstredasiyasını tələb edən İraq 
məhkəmə orqanlarına təhvil verilir. İngiltərə 
rəsmiləri isə öz daxili məhkəmə orqanlarına 
müraciət edərək iddiaçıların ölüm hökmü 
qüvvədə olan bir ölkəyə, yəni İraqa təhvil 
verilməsinin mümkünlüyü haqqında rəy 
verilməsini xahiş edirlər. 

İngiltərənin məhkəmə orqanları onlara 
ünvanlanmış sualı belə cavablandırırlar ki, 
Soering işinin prinsipləri hazırkı işə tətbiq 
edilə bilməz, çünki iddiaçılar İngiltərənin 
ərazisində yox, onun İraqda yerləşən hərbi 
bazalarında saxlanılırlar: yəni söhbət hazırkı 
işdə ekstradisiyadan getmir. Bundan əlavə, 
beynəlxalq hüququn əsas prinsiplərinə 
görə, əgər Birləşmiş krallıqlar iddiaçıların 
İraqda qeyri-humanist rəftara məruz qal-
mayacaqlarına və ədalətli məhkəmə sistemi 
ilə məhkum ediləcəkləriə dair sübutları var-
sa, onları təhvil verə bilər. nəticədə, ölüm 
hökmünün konvensiya tərəfindən ləğv 
edilməsinə baxmayaraq, iddiaçıların İraqa 
verilməsi beynəlxalq hüquq normalarına 
zidd sayıla bilməz, çünki iddiaçıların ölüm 
hökmünə məhkum edilmələrinə dair risk 
İngiltərəni öz beynəlxalq öhdəliklərindən 
azad etmir. Britaniya məhkəməsi, eyni za-
manda, AİHm-in Saadi3  işinə istinad edərək 
xatırladır ki, əgər iddiaçı ekstradisiya oluna-
cağı halda qeyri-insani rəftara məruz qala-
cağını sübut edərsə, ekstradisiya edən ölkə 
bütün mümkün vasitələrdən istifadə edərək 
onun edam edilməməsi haqqında zəmanət 
alandan sonra ekstradisiya baş tuta bilər. 
Britaniya rəsmilərinin şəxsən İraq dövlətinə 
iddiaçıların ölüm hökmünə məhkum 
edilməsinə qarşı olduqlarını bildirdiyini 
nəzərə alsaq, məsuliyyət artıq İngiltərənin 
üzərindən götürülür. 

İddiaçılar İraqa təhvil veriləndən son-
ra AİHm-ə müraciət edərək İngiltərəyə 
qarşı konvensiyanın 2-ci, 3-cü maddələri 
və 13 saylı protokolun 1-ci maddəsinə 

3  ECHR, Saadi v. Italy, 28 February 2008.

əsasən şikayət ərizəsi təqdim edirlər. İşə 
baxan AİHm-in Böyük Palatası vurğulayır 
ki, müəyyən dövlətlərin 13 saylı protokola 
üzv olmamasına baxmayaraq, bu protoko-
lun qəbul olunması Avropa Şurası daxilində 
ölüm hökmünün de-fakto və de-yure ləğv 
edilməsinə təkan verdi. Beləliklə, ölüm 
hökmünə məhkum olunmamaq hüququ 
Avropa Şurasını formalaşdıran demokratik 
cəmiyyətlərin ən ali dəyərlərindən biri hesab 
edilir. Çünki bilərəkdən və qəsdən həyatın 
məhv edilməsi, hansı metodla həyata 
keçirilməsinə baxmayaraq, müəyyən fiziki 
ağrılara səbəb olur və konvensiyanın 3-cü 
maddəsi ilə ziddiyyət təşkil edir. 

Hazırkı işi mahiyyəti üzrə nəzərdən 
keçirən yuxarı Palata qeyd edir ki, İngiltərənin 
rəsmən iddiaçıların ölüm hökmünə məhkum 
edilməsinə qarşı çıxmasına baxmayaraq, 
nəticədə onlar edam edilməmələri haqqın-
da heç bir zəmanət alınmadan İraqa təhvil 
verilmişlər. 2006-cı ilin may ayından, yəni 
İraq məhkəmələrinin onlara qarşı iddia qal-
dırdığı tarixdən etibarən iddiaçılar onlar üçün 
ağır psixoloji işgəncələrlə nəticələnən edam 
olunmaq qorxusu ilə yaşamışlar. Eyni zaman-
da, AİHm İngiltərə məhkəmə orqanlarının 
göstərdiyi əsasları tənqid edərək bildirir ki, 
üzv dövlətlər onların konvensiya ilə nəzərdə 
tutulmuş öhdəliklərinə zidd olduğu zaman 
hər hansı ikitərəfli beynəlxalq müqavilələrə 
qoşulmaqdan imtina etməlidirlər. Bu prin-
sip, ölüm hökmünün tamamilə və bütün 
hallarda ləğv edilməsini nəzərə alaraq, ha-
zırkı işdə daha da qüvvətlənir. Beləliklə, 
İngiltərə iddiaçıların konvensiyanın 2-ci və 
3-cü maddələrində və 13 saylı protokolda 
nəzərdə tutulmuş hüquqlarının qorunmasını 
təmin etməyə məcbur idi. Bundan əlavə, o, 
2004-cü ildə İraqla ikitərəfli müqavilə bağla-
dığı zaman konvensiyaya əsasən heç bir kəsi 
ölüm hökmü qüvvədə olan ölkəyə ekstradi-
siya etmək məcburiyyətində olmadığını xa-
tırlatmamışdır. sadalanan bu qeydləri nəzərə 
alaraq və iddiaçıların işinin nəticəsinin 

İraq məhkəmə orqanları qarşısında qeyri-
müəyyən olduğu üçün Avropa məhkəməsi 
qərara alır ki, İngiltərə onları İraqa təhvil 
verərkən konvensiyanın 3-cü maddəsinə 
zidd addım atmışdır və bu maddə pozuldu-
ğu üçün konvensiyanın 2-ci maddəsi və 13 
saylı protokol əsasında ona təqdim olunan 
şikayətlərə baxmaq məqsədəuyğun deyil. 

Al-Saadoon və Müfdi işi bir neçə yenilik 
ilə yadda qalır. Beləliklə, AİHm gələcəkdə 
sadəcə ölüm hökmü riskini işgəncə kimi 
qəbul edəcəkdir. yəni Soering işindən fərqli 
olaraq, artıq iddiaçı sadəcə ölüm hökmünə 
məruz qalacağını ehtimal etdiyi halda 3-cü 
maddədə nəzərdə tutulan müdafiədən ya-
rarlana biləcəkdir (halbuki Soering işində 
AİHm iddiaçının ABŞ-a ekstradisiya ediləcəyi 
və orada edam ediləcəyi halda konvensiya-
nın 3-cü maddəsinin pozulacağını qərara 
alır). ən əsası isə adı çəkilən dövlətlərin, 
yəni rusiya federasiyası və Azərbaycanın 
13 saylı protokola üzv olmamasına baxma-
yaraq, AİHm ölüm hökmünün bütün hal-
larda və qeyd-şərtsiz ləğv olunduğunu elan 
edir. Burada artıq dövlətin sərbəst seçiminə 

qoyulan məhdudiyyətlərdən söhbət gedir. 
Belə ki, Azərbaycan respublikası və rusiya 
federasiyasının 13 saylı protokola üzv ol-
mamaqlarına baxmayaraq, həmin protokol 
artıq onlar üçün məcburi xarakter daşıyır və 
nəticədə onların müharibə vaxtı ölüm hök-
münü tətbiq etmək imkanları sıfıra endirilir. 

İkinci bir tərəfdən isə üzv dövlətlər bun-
dan sonra hər hansı bir şəxsi başqa dövlətə 
ekstradisiya etdikləri zaman öncədən həmin 
dövlətdə ölüm hökmünün qüvvədə olub-
olmadığını yoxlamalı və əmin olmalıdırlar ki, 
ekstradisiya ediləcəyi təqdirdə həmin şəxs 
bu cəza növü ilə cəzalandırılmayacaqdır 
(yəni iddiaçının bu barədə şikayət etməsini 
gözləmədən). 

Bundan əlavə, AİHm-in iddiaçıların 
2006-cı ilin may ayından etibarən (baxma-
yaraq ki, onlar hələ də İraq rəsmilərinə təhvil 
verilməmişlər) işgəncələrə məruz qaldıqla-
rını qərara alması diqqəti cəlb edir. AİHm 
bu cür yanaşmanı izah etmək üçün bildi-
rir ki, iddiaçıların gələcəkdə İraqda edam 
edilə biləcəkləri qorxusu onları ağır psixoloji 
əzablar çəkməyə düçar etmişdir.

50 ildən artıq yaşı olan Avropa İnsan Hü-
quqları məhkəməsi postsovet ölkələrinin 
Avropa Şurasına daxil olmasından sonra 
tarixinin ən çətin anlarını yaşamağa baş-
ladı. Artıq 47 ölkədən 800 milyon insanın 
müraciət etmək hüququ olan AİHm ona 
ünvanlanan şikayətlərə vaxtında baxmaq 
iqtidarında deyildi. məhkəmə qarşısında 
həllini gözləməkdə olan işlərin sayı getdikcə 
artaraq 2009-cu ildə 100 000-ə çatmışdı və 
həmin işlərin əksəriyyəti təkrar işlər idi, yəni 
məhkəmə onların qaldırdığı məsələlərlə 
bağlı mövqeyini artıq başqa işlərdə bildir-
mişdi. Davamlı olaraq sayı artan şikayətlərin 
nəticəsində “boğulmaqda” olan AİHm-i xilas 
etmək üçün tədbirlərin görülməsi artıq qa-
çılmaz olurdu. İlk növbədə, adı çəkilən prob-

lemin həll olunması məqsədilə məhkəmə 
pilot işlər qəbul etməyə başladı. Bu praktika-
nın mahiyyəti ondan ibarət idi ki, əvvəlcədən 
qəbul edilən qərarlara uyğun iddia ərizələri 
təqdim edildiyi halda məhkəmə mahiyyət 
etibarilə eyni olan əvvəlki işləri rəhbər tuta-
raq analoji nəticəyə gəlirdi. Bu proseduranın 
müəyyən dərəcədə müsbət nəticələri olma-
sına baxmayaraq, həllini gözləməkdə olan 
işlərin say etibarilə azalmasına kömək edə 
bilmədi. əsasən də ona görə ki, təqdim olu-
nan şikayətlərin hər biri nəzərdən keçirilməli 
və haqqında müvafiq qərar qəbul edilməli 
idi.

nəhayət, ardı kəsilməyən şikayətlərin da-
xil olmasını bir daha nəzərə alaraq, AİHm-i 
xilas etmək imkanları yenidən nəzərdən 

Avropa İnsan Hüquqları Konvensiyasının 14 saylı protokolu qüvvəyə minir

keçirilməyə başlandı. Avropa Şurasının 
nəzdində yaradılan xüsusi işçi qrupunun 
təklifləri əsasında 13 may 2004-cü ildə 
nazirlər komitəsi Avropa İnsan Hüquqları 
konvensiyasının 14 saylı protokolunu qəbul 
etdi. Həmin sənəd konvensiyaya bir neçə 
yenilik gətirməklə AİHm-ə təqdim olunan 
şikayətlərə daha tez və səmərəli baxmağa 
imkan yaradır. sözügedən protokol qüvvəyə 
minəndən sonra AİHm tərəfindən şikayət 
ərizələrinə baxılma prosedurası daha da 
sadələşəcək və misal üçün, tək bir hakim 
aşkar şəkildə konvensiyanın tələblərinə ca-
vab verməyən işlərin qəbul edilməməsinə 
dair qərar qəbul edə biləcəkdir. əvvəllər 
yeddi hakimin təmsil olunduğu palatada 
artıq üç hakimin iştirakı ilə məhkəmənin 
yurisprudensiyasını rəhbər tutaraq operativ 
şəkildə qərarlar qəbul ediləcəkdir. Bu pro-
tokolun gətirdiyi ən mühüm yenilik isə yeni 
qəbuletmə meyarından ibarətdir: bundan 
sonra məhkəmə sadəcə insan hüquqları 
baxımından ciddi problemlər ortaya qoyan 
işləri qəbul edəcəkdir. yəni ilk baxışdan bu 
meyara cavab verməyən işlərin nəzərdən 
keçirilməsi və haqqında müvafiq qərar 
qəbul edilməsi məhkəmə üçün məcburi 
olmayacaqdır (baxmayaraq ki, indiyə kimi 
məhkəmə ona ünvanlanan bütün qəbul 
olunan işlər haqqında müvafiq qərar qəbul 
etmək məcburiyyətində idi). sadələşən 
bu prosedura, çoxlarının ümid etdiyi kimi, 
məhkəmənin işini yüngülləşdirəcək və 
həllini gözləməkdə olan işlərin baxılması-
nı daha da sürətləndirəcəkdir. məhkəmə 
sadəcə ciddi problemlər ortaya qoyan və ya 
yeni məsələlərə dair işlərə əvvəlki kimi vaxt 
və enerji sərf edəcəkdir. 

Amma sadalanan bu yeniliklərin səmərəli 
olması və öz təsirini göstərməsi üçün çox 
zaman tələb olunacaqdır. Çünki 2006-cı ilin 
dekabr ayında, heç kəsin gözləmədiyi halda 
rusiya federasiyasının Dövlət Duması 14 
saylı protokolu imzalamaqdan imtina etdi. 
Digər bütün üzv dövlətlərin bu sənədi qəbul 

etməsinə baxmayaraq, rusiyanın əks möv-
qe tutması protokolun qüvvəyə minməsinə 
ciddi maneə yaratdı. rusiyanın bu addımı 
rəsmi olaraq başqa formada izah edilsə də, 
əsas səbəb bu ölkəyə qarşı olan işlərin say-
ca çox olması və 14 saylı protokolun qəbul 
edilməsindən sonra daha da artacağı eh-
timalı idi. rusiya, həmçinin, AİHm-in siyasi 
qərarlar qəbul etdiyini dəfələrlə dilə gətirmiş 
və bu quruma qarşı etirazlarını açıq şəkildə 
ifadə etmişdir. əsasən, Çeçenistan hadisələri 
üçün tənqid olunan rusiya, sözsüz ki, bu 
tənqidlərin gələcəkdə daha da asanlıqla baş 
verməsinin qarşısını almaq niyyəti ilə bu ad-
dımı atmışdır. rusiya federasiyasının rəsmi 
dairələri bu imtinaya bəraət qazandırmaq 
üçün bildirirdilər ki, 14 saylı protokol demok-
ratik deyil, o, Avropa Şurasının dəyərlərinə 
və rusiya federasiyasının qanunvericiliyinə 
ziddir (baxmayaraq ki, həmin iddia rusiya 
rəsmiləri tərəfindən ciddi şəkildə izah olun-
madı). 

sözsüz ki, AİHm-i çətin vəziyyətə salan 
bu addım Avropa Şurası və bir sıra dövlətlər 
tərəfindən ciddi tənqid olundu. misal üçün, 
Avropa Şurasının Parlament Assambleyası 
rusiyanın imtinasına bu cür reaksiya ver-
mişdir: “Dövlət Duması Məhkəmənin düçar 
olduğu vəziyyəti daha da mürəkkəbləşdirdi 
və onun qanunvericiliyinə aid olan insanla-
rı səmərəli məhkəmə hüququndan məhrum 
etdi”. 

rusiyanın imtinası nəticəsində qüvvəyə 
minməyən 14 saylı protokolun nəzərdə tut-
duğu proseduranı həyata keçirməyin vacib-
liyinin təsiri altında Avropa Şurası alternativ 
seçim axtarışına çıxdı. Beləliklə, 2009-cu ilin 
may ayında madrid şəhərində Avropa Şu-
rasına üzv dövlətlərin nazirləri səviyyəsində 
baş tutmuş görüş zamanı Protokol 14 
bis (yəni yarı) qəbul olundu. Bu protoko-
lun qəbul edilməsi uzun sürən problemə 
müvəqqəti həll tapmaqdan başqa bir şey 
deyildi. yəni həmin sənəd 14 saylı  proto-
koldakı müddəaların sadəcə bir neçəsini və 

əsasən də həllini gözləməkdə olan işlərə 
tez bir zamanda baxmaq imkanını nəzərdə 
tuturdu. Bu protokolun digərindən əsas 
fərqi onda idi ki, onun qüvvəyə minməsi 
üçün bütün üzv dövlətlərin imzası və rati-
fikasiyası hökmən tələb olunmurdu. yəni 
məhkəmə bu protokolu sadəcə ona rəsmən 
qoşulan dövlətlərin vətəndaşları tərəfindən 
təqdim olunan işlərə tətbiq edə bilərdi. Bu 
sənəddə öz əksini tapan müddəalar birinci 
protokolda nəzərdə tutulanlara uyğun ol-
duğu üçün dövlətlər tərəfindən ratifikasiyası 
asanlıqla baş tutdu. Bir neçə böyük ölkənin 
bu protokola tez bir zamanda üzv olması 
məhkəməyə ən azından həmin ölkələrə aid 
olan işlərə asanlaşmış prosedura ilə baxmaq 
imkanı verdi. 

Amma Protokol 14 bisin tətbiqi çox 
uzun sürmədi, çünki rusiya Dövlət Duma-
sı, nəhayət, 14 saylı protokolu ratifikasiya 
etmək qərarına gəldi və üç aydan sonra, 
yəni 1 iyun 2010-cu il tarixində bu proto-
kol qüvvəyə mindi. Beləliklə, AİHm-in işinin 
yüngülləşdirilməsi məqsədilə qəbul edilən 
14 saylı protokol Avropa İnsan Hüquqları 
konvensiyasına əlavə olunaraq, şikayətlərə 
baxılma prosedurasını gücləndirir. Protokol 
14 bis isə öz növbəsində qüvvədən düşərək 
təsirini itirir.  Bu ölçülərin gələcəkdə özünü 
doğruldub-doğrultmaması, yəqin ki, qarşı-
dakı illərdə məlum olacaqdır. 

Bu arada qeyd etmək yerinə düşər ki, 
Azərbaycan-Ermənistan, Dağlıq qarabağ 
münaqişəsi zəminində baş vermiş insan 
hüquqlarının kütləvi şəkildə pozulması id-
dialarını əks etdirən sənədlər artıq hər iki 
dövlətin vətəndaşları tərəfindən AİHm-ə 
təqdim edilmişdir. Bu işlərin bir çox hallar-
da oxşar məsələlərlə bağlı olması, sözsüz ki, 
məhkəməyə onları ümumilikdə həll edən 
qərarlar qəbul etməyə imkan verəcəkdir. mi-
sal üçün, münaqişə zamanı hər iki tərəfdən 
yaşadıqları dövlətin ərazisini tərk etmək 
məcburiyyətində qalmış və Azərbaycanın iş-
ğal olunmuş ərazilərindən didərgin düşmüş 

insanların konvensiyanın əmlak hüququnu 
təmin edən 1-ci protokolunun 1-ci maddəsi 
əsasında şikayət edəcəyi təqdirdə məhkəmə 
yüzlərlə (bəlkə də, minlərlə) oxşar işin hər 
birinin ayrı-ayrılıqda yox, ilk qəbul edəcəyi 
“prinsip” qərarı əsasında həll olunmasını 
istəyəcəkdir. Bu misalın nümunəsi kimi “Sar-
qisyan Azərbaycana qarşı” işini göstərmək 
olar. İddiaçı minas sarqisyan AİHm-ə 
müraciət edərək Azərbaycan respublikası 
tərəfindən onun əmlak hüququnun pozuldu-
ğunu iddia edir. o, münaqişənin başlanma-
sından əvvəl indiki Goranboy (əvvəlki qasım 
İsmayılov) rayonuna aid keçmiş Şaumyan in-
zibati ərazisində yaşadığını və münaqişənin 
başlanması səbəbindən Azərbaycanı tərk 
edərək əmlakından məhrum olduğunu iddia 
edir. İş mürəkkəb olduğu üçün AİHm-in yu-
xarı palatasına göndərilmişdir və məhkəmə 
öz qərarını 2010-cu ilin noyabr ayında 
verəcəkdir. Beləliklə, həmin işdə qəbul 
olunmuş qərar bundan sonra məhkəməyə 
ünvanlanacaq bütün eyni mahiyyətli işlərə 
tətbiq ediləcəkdir. 

14 saylı protokolun nəzərdə tutduğu 
yeniliklər bununla məhdudlaşmır. Şikayətlərə 
baxılma prosedurasının sadələşdirilməsi ilə 
yanaşı o, misal üçün, AİHm-də təmsil olu-
nan hakimlərin mandat və yaş müddətinə 
dəyişikliklər edir. Beləliklə, hakimlər bun-
dan sonra yenilənməyən 9 illik mandat ilə 
seçiləcəklər və maksimum yaş həddi 70 ola-
caqdır. Bundan əlavə, 14 saylı  protokolun 
nəzərdə tutduğu kimi, Avropa İttifaqına Av-
ropa İnsan Hüquqları konvensiyasına daxil 
olmaq hüququ verildi. yəni konvensiyanın 
əsasən dövlətlər üçün nəzərdə tutulmasına 
baxmayaraq, bundan sonra Avropa İttifaqı 
beynəlxalq təşkilat qismində ona üzv olmaq 
imkanına malikdir. Bu müddəanın 14 saylı  
protokola daxil edilməsi gələcəkdə Avro-
pa İttifaqının orqanları səviyyəsində qəbul 
ediləcək qərarların insan hüquqları normala-
rına uyğun olub-olmamasına nəzarət etmək 
imkanının vacibliyindən irəli gəlir. 

